
10 январь куни Ўзбекистон 
Республикаси Президенти Шавкат Мирзиёев 

ва Қозоғистон Республикаси Президенти 
Қосим-Жомарт Тоқаевнинг телефон орқали 

мулоқоти бўлиб ўтди.

Давоми 2-бетда

Давоми 2-бетда

Давоми 5-бетда

Давоми 4-бетда
Давоми 2-бетда

ªЗБЕКИСТОН 
ВА ¯ОЗО¡ИСТОН 
ПРЕЗИДЕНТЛАРИ 
ТЕЛЕФОН ОР¯АЛИ 

МУЛО¯ОТ ¯ИЛДИЛАР

МУ²ИМ ИНФРАТУЗИЛМА 
ЛОЙИ²АЛАРИ 

КªРИБ ЧИ¯ИЛДИ

АҚШнинг Миссисипи 
штати Миллий гвардияси 

қўмондони Ўзбекистон 
ҳарбий хизматчиларини 

Қуролли Кучларнинг  
30 йиллиги билан табриклади

Отаётган янги тонг — умримизнинг яна бир янги 
кунига очилган эшик, йўлимизга сочилган нур. Бор-
ди-ю, шоирона хитоб қилсак, тириклигимизга тутил-
ган тиниқ кўзгу, яшашга, яратишга даъват. Ахир бу 
дунёга келган ҳар одамзод бахтли яшашни истай-
ди. Бахт эса ёмғирдек осмондан ёғилмайди, ердан 
қўзиқориндек ўсиб чиқмайди. У қўлимиз қадоғидаги 
оғриқ, оғриқларимиз қояси остидан сизиб чиққан ро-
ҳат булоғи! Яратган бизга ато этган қудрат, кўнглимиз 
кўчасида юз очган гул. Истасангиз, буни шоирона 
ташбеҳга йўйинг, истасангиз, ўзингиз учун хулосалар 
олинг. Муҳими, бепарво бўлманг!

Бахт соядек эргашсин

Албатта, бахтдан йироқ инсон учун менинг сўз-
ларим ғайритабиий туюлади, ҳатто ёқмаслиги ҳам 
мумкин. Тарозининг палласи икки... ёки “мен нима 
дейман-у, қўбизим не дер”?! Нафақат дунёнинг қанча 
юртларида қанчадан-қанча одамлар, балки ўзимиз-
нинг маҳалладаги ён қўшнимиз озгина меҳру эъти-
борга, ўзи ололмай турган дори-дармонга ёки бола-
сини мактабга чиқазиш учун кийимга, бир коса иссиқ 
овқатга зордир. 

2022 ЙИЛ – ИНСОН ¯АДРИНИ УЛУ¡ЛАШ 
ВА ФАОЛ МА²АЛЛА ЙИЛИ

ЯНГИ ЙИЛ НОМИДА 
НУР БОР, МЕ¥Р БОР

 МАТБУОТ АНЖУМАНИ

14 ЯНВАРЬ —  
ВАТАН ²ИМОЯЧИЛАРИ КУНИ

АРМИЯ ВА ХАЛ¯ — 
БИР ТАНУ БИР ЖОН

Давлат раҳбарлари икки томон-
лама ҳамкорлик масалалари ва 
бўлажак қўшма тадбирлар юзаси-
дан фикр алмашдилар.

Президент Тоқаев Қозоғистон 
Республикасидаги жорий ҳолат 
ҳамда мамлакатда вазиятни барқа-
рорлаштириш бўйича ҳукумат томо-
нидан кўрилаётган чора-тадбирлар 
тўғрисида маълумот берди.

Ўзбекистон етакчиси ҳалок бўл-
ганларнинг оилаларига яна бир 
бор ҳамдардлик билдириб, жабр-
ланганлар тезда шифо топишла-
рини тилади.

Томонлар биродар Қозоғистон 
заминида тинчлик ва барқарорлик 
тез фурсатда қайта тикланишига 
ишонч билдирдилар.

ЎзА

Ўзбекистон Республикаси Президенти 
Администрацияси ҳузуридаги Ахборот 
ва оммавий коммуникациялар 
агентлигида ўтказилган матбуот 
анжумани юртимиздаги коронавирус 
билан боғлиқ мавжуд эпидемик ҳолат, 
мамлакатимизда аниқланган “оmicron” 
штамми ва тизимдаги шу билан боғлиқ 
масалаларга бағишланди. 

Давоми 3-бетда

Президентимизнинг 2019 йил  
28 июндаги “Ўсмирларни ҳарбий-
ватанпарварлик руҳида тарбиялаш 
ҳамда Ўзбекистон Республикаси Қу-
ролли Кучлари ва давлат хизмати 
учун кадрлар захирасини тайёрлаш 
тизимини  такомиллаштиришга оид 
қўшимча чора-тадбирлар тўғриси-
да”ги қарорига мувофиқ, Ўзбекистон 

Республикаси Мудофаа, Ички ишлар, 
Фавқулодда вазиятлар вазирликлари, 
Давлат хавфсизлик хизмати ва Мил-
лий гвардия таркибида “Темурбеклар 
мактаби” ҳарбий-академик лицейлари 
ташкил этилган эди. Жумладан, Давлат 
хавфсизлик хизматининг Темурбеклар 
мактаби учун пойтахтимизнинг Юнусо-
бод туманида янги бино қурилди.

БИЛИМЛИ, 
САЛО¥ИЯТЛИ, 

ВАТАНПАРВАР ЁШЛАР

ПРЕЗИДЕНТ ТАШРИФИДАН СЎНГ

ЯНГИ ЎЗБЕКИСТОННИНГ 
МУСТАҲКАМ ҚАНОТЛАРИ

ЭПИДЕМИОЛОГИК ВАЗИЯТ  
ЯНА ²УШЁРЛИККА ЧОРЛАЙДИ

Миссисипи штати (АҚШ) Миллий гвардияси 
қўмондони, генерал Женсон Бойлз Ўзбекистон 

ҳарбий хизматчиларини Қуролли Кучлар ташкил 
этилганининг 30 йиллиги ва 14 январь — Ватан 

ҳимоячилари куни билан табриклади.
“Ўзбекистон ҳарбийларини Қуролли Кучлар ташкил этил-

ганининг 30 йиллиги билан табриклаш мен учун катта ша-
раф. Тарихни ўрганиш ва уни қадрлаш муҳим аҳамиятга 
эга. Ватан ҳимоячилари куни деб номланувчи Ўзбекистон 
Қуролли Кучлари куни мамлакат мустақилликка эришгани-
дан сўнг 1992 йил 14 январь куни эълон қилинган”, деб таъ-
кидлади генерал.

У, шунингдек, жорий йил нишонланадиган республика Қу-
ролли Кучларининг 30 йиллиги санаси Ўзбекистон ва Мис-
сисипи штати ўртасидаги ҳамкорликнинг 10 йиллиги билан 
тўғри келишига эътибор қаратди.

Мамлакатимизда ҳам бу бора-
даги эзгу қадриятлар бардавомли-
гини таъминлаш доимий эътибор-
да. Ўзбекистоннинг ички ва ташқи 
сиёсатини юритишда тинчлик ва 
тараққиётга алоҳида эътибор қара-
тилмоқда. Қолаверса, кунни тунга 
улаб юрт сарҳадларини қўриқлаб, 

халқимизнинг тинч ва осойишта 
ҳаётини таъминлаб келаётган Ва-
тан ҳимоячиларини шарафлаш, 
уларнинг масъулиятли  касбини 
улуғлаш жамиятимиздаги исло-
ҳотларнинг муҳим йўналишига 
 айланган. 

ЯНГИ ªЗБЕКИСТОН МАЪМУРИЙ 
ИСЛО²ОТЛАРИ 

ИНСОН ОМИЛИГА ТАЯНАДИ

²АРАКАТЛАР СТРАТЕГИЯСИДАН — 
ТАРА¯¯ИЁТ СТРАТЕГИЯСИ САРИ

Ҳар қандай ҳуқуқий 
давлатнинг 
фаровонлиги унинг 
бошқарув асосларига 
бевосита боғлиқ. 
Шу маънода, давлат 
бошқаруви нечоғлиқ 
самарали, ҳаётий 
ва халқчил бўлса, 
кўзланган мақсадга 
эришиш, энг аввало, 
аҳоли турмуш 
фаровонлигининг 
ошиши шунчалик 
осон бўлади. Аксинча, 
бирон-бир масалани 
самарали ҳал эта 
олмайдиган давлат 
бошқаруви тизими 
амалда аҳамиятини 
йўқотади. 

Тинчлик барча соҳалар ривожи, халқ турмуши фаровонлиги 
ва юрт тараққиёти учун пойдевордир. Шу боис, бутун дунёда 

тинчлик доимо энг улуғ неъмат сифатида қадрланади. 
Уни асраш ва Ватанни ҳимоя қилиш чинакам мард инсоннинг 

шарафли бурчи ҳисобланади. 

Тошкент вилоятида савдо ва сервисни 
ривожлантириш учун катта имкониятлар 
бор. Шу боис, автомобиль йўлларини кен-
гайтириб, йўл бўйи хизматларини кўпай-
тириш бўйича кўплаб лойиҳалар ишлаб 
чиқилмоқда.

“Тошкент-Чиноз” автомобиль йўлини 
таъмирлаш лойиҳаси улардан бири. Маъ-
лумки, бу йўл жуда серқатнов бўлиб, бир 
кеча-кундузда 60-65 минг автотранспорт 
ҳаракатланади. Шу боис, унинг 10 кило-
метр қисмини таъмирлаш, 5 та ерости 
ўтиш йўлаги ва қўшимча маҳаллий йўллар 
қуриш мўлжалланган.

Пойтахтимиздаги Темур Малик кўчаси-
ни 6 тасмали этиб кенгайтириш, унинг икки 
четида кўп қаватли уй ва хизмат кўрсатиш 
бинолари қуриш, Жиззах шаҳридаги Ўзбе-
кистон кўчасида 210 метрли йўл ўтказгич 
барпо этиш бўйича ҳам лойиҳалар режа-
лаштирилган.

Давлатимиз раҳбари бу лойиҳаларни 
маъқуллаб, уларнинг ҳужжатларини иш-
лаб чиқиш, сифатли қилиб қуриш бўйича 
мутасаддиларга топшириқлар берди.

Тақдимотда табиий газ етказиб бериш 
тизимида хусусий шерикликни жорий этиш-
га доир таклифлар ҳам кўриб чиқилди.

Бу тизимни модернизация қилиш жуда 
долзарб. Чунки юртимиздаги газ қувур-
ларининг ярмидан кўпи — 45 минг кило-
метри ўттиз йилдан ортиқ ишлатилмоқда. 

 Оқибатда йўқотишлар миқдори 20 фоиз-
дан ошиб кетяпти.

Хусусан, бугунги кунда Жиззах шаҳар 
газ таъминоти тизимида 767 километр 
қувур, 6 та газ тақсимлаш станцияси,  
1 минг 600 дан зиёд газ тақсимлаш пункти 
бор. Ушбу тизимни халқаро стандартлар 
асосида ва тўғридан-тўғри инвестициялар 
жалб этиш орқали модернизация қилиш 
бўйича лойиҳа ишлаб чиқилган.

Техник устувор ечимлардан фойдала-
ниб амалга ошириладиган лойиҳа доира-
сида эски газ қувурлари олиб ташланиб,  
1 минг 500 километрдан зиёд янги қувур-
лар тортилиши режалаштирилган. Шу-
нингдек, газ тақсимлаш станциялари сони 
6 тадан 2 тагача қисқартирилиб, 3 босқич-
ли тизимдан 2 босқичли тизимга ўтилади. 
Натижада ҳозирги ҳолатдаги 115 миллион 
куб метр йўқотишлар бартараф этилади.

Президентимиз бу лойиҳанинг самара-
дорлигига алоҳида аҳамият қаратиб, уни 
тезлаштириш зарурлигини таъкидлади. 
Шунингдек, бундай тизимни бир пайтнинг 
ўзида Сирдарё вилояти Гулистон шаҳри-
да, кейинчалик бошқа ҳудудларда ҳам 
амалга ошириш вазифаси қўйилди. Бу 
ишлар газ тақсимлаш ва ҳисоб-китобни 
тартибга солиб, унинг халқимизга барқа-
рор ва тўла етиб боришига хизмат қилади.

ЎзА

Президент Шавкат Мирзиёев 
10 январь куни қурилиш, йўл инфратузилмасини 

яхшилаш ва табиий газ таъминотига оид 
лойиҳалар билан танишди.

Бошланиши 1-бетда

Бошланиши 1-бетда
Бошланиши 1-бетда

Юртимизда 14 январь — Ватан ҳи-
моячилари куни сифатида кенг ни-
шонланиши тинчлигимиз ва осойиш-
талигимиз посбонларига бўлган юксак 
эҳтиром нишонасидир. Жорий йил 
ушбу сана қўшалоқ шодиёнага айлан-
ди. Бу йил Қуролли Кучларимиз ташкил 
топганининг 30 йиллиги кенг нишонлан-
моқда. Шу муносабат билан мамлака-
тимиз бўйлаб байрам тадбирлари таш-
кил этилмоқда. 

Айтиш керакки, ўтган йиллар мобай-
нида Қуролли кучлар тизимида улкан 
ислоҳотлар амалга оширилди. Жум-
ладан, янги Мудофаа доктринаси қа-
бул қилиниб, ҳарбий тузилмаларнинг 
таркиби ва вазифалари чуқур қайта 
кўриб чиқилди. Қўшинларни бошқариш 
тизими такомиллаштирилди, миллий 
армиямиз замонавий қурол-яроғ ва тех-
ника воситалари билан таъминланди.

Тарихимизда илк бор ўз моҳиятига 
кўра ноёб тизим — ҳарбий-маъмурий 
секторлар ташкил этилди. Бундай иш 
усули жойлардаги давлат ҳокимияти 
органларини мамлакатимиз мудофаа 
қудратини мустаҳкамлашга фаол жалб 
этиш имконини берди. Мудофаа саноа-
тида маҳаллийлаштириш ишлари йўл-
га қўйилди. Натижада соҳанинг мод-
дий-техник базаси янгиланди. Ҳарбий 
хизматчиларнинг касбий билим ва ма-
ҳорати оширилиб, моддий таъминоти 
янги даражага кўтарилди.

Шунингдек, ҳар томонлама билимли, 
маҳоратли, жасур ва довюрак, иродали 
Ватан ҳимоячиларини тарбиялаш ма-
саласига алоҳида эътибор қаратилмоқ-
да. Ҳарбий хизматчиларнинг назарий 
билимини мунтазам ошириш, замона-
вий техника, қурол-яроғлардан юқори 
савияда фойдалана олишини таъмин-
лаш мақсадида таълим стандартла-
ри ривожланган давлатлардаги каби 
юқори даражага кўтарилди. Амалий 
машғулотлар мунтазам ўтказилиши 
йўлга қўйилди. Ёшларни ҳарбий-ватан-
парварлик руҳида тарбиялаш ҳамда 
республикамиз Қуролли Кучлари ти-
зимидаги маънавий-маърифий ишлар 
самарадорлигини оширишда билим-

дон, халқига, Ватанига хизмат қилишга 
содиқ ёшларни тарбиялаш бўйича кенг 
миқёсли ишлар амалга оширилмоқда. 

Замонавий фикрлайдиган, давлати-
миз манфаатлари ва суверенитетини 
фидокорона ҳимоя қилишга тайёр бўл-
ган жисмонан соғлом ва маънан етук 
ёш авлодни тарбиялаш мақсадида Ўз-
бекистон Республикаси Мудофаа, Ички 
ишлар, Фавқулодда вазиятлар вазир-
ликлари, Давлат хавфсизлик хизмати 
ва Миллий гвардия таркибида “Темур-
беклар мактаби” ҳарбий-академик ли-
цейлари ташкил этилди.

Президентимиз жорий йил 7 ян-
варь куни Давлат хавфсизлик хизмати 
таркибидаги “Темурбеклар мактаби”-
га ташриф буюрди. У ерда  яратилган 
замонавий шароитлар билан танишиб, 
ўқувчи-ёшлар билан суҳбатлашди. 

Ушбу таълим даргоҳларида бўлажак 
ҳарбийлар ёшлигиданоқ сараланиб, 
маънавий-ахлоқий ва ҳарбий-ватан-
парварлик руҳида, жисмонан баркамол 
этиб тарбияланмоқда. Ўқувчиларда 
кенг дунёқараш, интеллектуал сало-
ҳият, ижодий ва таҳлилий фикрлаш ри-
вожлантирилиб, табиий ва аниқ фан-
лар, хорижий тиллар ва замонавий 
ахборот технологиялари бўйича мус-
таҳкам билим берилмоқда. Ҳарбий иш-
даги бошланғич билимлар ўқитиляпти. 
Уларга бутун жаҳон талаблари асосида 
таълим олиш имконияти яратилмоқда. 
Буни давлатимиз раҳбари ўқувчилар 
билан бўлган учрашувда ҳам алоҳида 
таъкидлаб ўтди. 

Эътироф этиш керакки, мазкур жа-
раёнлар юртимизда миллий профес-
сионал армиямизни шакллантириш 
учун қўйилган муҳим қадамлардан 

биридир. Зеро, дунёнинг ҳар қандай 
замонавий қурол-яроғи ва техникаси 
интеллектуал салоҳиятга эга, билимли 
ва маънан баркамол кадрлар томони-
дан бошқарилади. Шу боис, бугун мам-
лакатимиз мудофаа тизимида кадрлар 
миллий захираси профессионал мута-
хассислар билан тўлдирилмоқда. 

Шунингдек, Президентимизнинг те-
гишли қарорига мувофиқ, олий ҳарбий 
таълим тизимида ҳам бир қатор исло-
ҳотлар амалга оширилди. Жумладан, 
Тошкент олий умумқўшин қўмондонлик 
билим юрти негизида хорижнинг ил-
ғор технологиялари ва замонавий ўқув 
воситаларини ўзида мужассам этган 
Қуролли Кучлар Академияси, Қуролли 
Кучлар Ҳарбий тиббиёт академияси 
ҳамда Жамоат хавфсизлиги универси-
тети  ташкил этилди.

Бошланғич ҳарбий таълимни ўз-
лаштирган ёшлар мазкур ҳарбий олий 
таълим муассасаларида, шунингдек, 
Чирчиқ олий танк қўмондонлик-му-
ҳандислик билим юрти, Олий ҳарбий 
авиация билим юрти, Мудофаа вазир-
лиги Ахборот-коммуникация техноло-
гиялари ва алоқа ҳарбий институтида 

профессионал билим ҳамда кўникма-
ларга эга бўлмоқда. Меҳнат фаолияти 
давомида эса жаҳоннинг ривожланган 
мамлакатларида малака ошириб, энг 
сўнгги ҳарбий ахборот технология-
лари ва қурол-аслаҳаларидан ама-
лиётда кенг фойдаланяпти. Чинакам 
ҳарбийча ҳаётга мослашиб, ўз юрти 
ва халқига садоқат билан хизмат қил-
моқда.

Миллий армиямизнинг ташкилий 
тузилмалари такомиллаштирилиши 
натижасида қўшинларнинг жанговар 
тайёргарлиги, ҳарбий қудрати ва са-
лоҳияти янада оширилди. Ҳарбийла-
римиз халқаро ҳарбий ўқув-машғулот-
лар, армия ва спорт мусобақаларида 
фахрли ўринларни эгалламоқда. Хусу-
сан, ҳарбийларимиздан таркиб топган 
жамоалар 2021 йил август-сентябрь 
ойларида бўлиб ўтган “АрМИ—2021” 
еттинчи халқаро армия ўйинларида 
иштирок этди. Мазкур халқаро мусо-
бақада 42 давлатдан 34 номинацияда 
277 жамоа беллашди. Ўзбекистон Рес-
публикасидан 24 жамоа иштирок этиб, 
улардан 4 таси биринчи ўринни, 9 таси 
иккинчи ўринни, 4 таси учинчи ўринни 
эгаллаб, 17 та совринли ўринни қўлга 
киритди ва умумжамоа ҳисобида фахр-
ли иккинчи ўринни эгаллади.

“АрМИ — 2021” халқаро армия ўйин-
ларида жами 33 та рекорд натижа қайд 
этилди. Улардан Ўзбекистон жамоаси 
еттита йўналишда ўнта рекорд ўрна-
тиб, буюк аждодларимизга муносиб во-
рис эканлигини исботлади.

Пандемия туфайли глобал иқтисо-

дий инқироз юз беришига қарамасдан 
давлатимиз раҳбарининг ташаббуси 
билан ҳарбий хизматчилар ва уларнинг 
оила аъзолари ижтимоий қўллаб-қув-
ватланиб, ҳарбий шаҳарчалар ободон-
лаштирилмоқда. Уларда замонавий 
инфратузилмалар барпо этиш бўйича 
тизимли ишлар изчил давом эттирил-
моқда. Хусусан, 10 та ҳарбий шаҳарча 
ҳудудида маҳалла фуқаролар йиғин-

лари фаолияти йўлга қўйилди. Ҳарбий 
шаҳарчалар замонавий қиёфага эга 
бўлди. Моддий таъминот хизматла-
ри соҳасига аутсорсинг тизими жорий 
этилди. Ўтган йиллар давомида олти 
ярим мингдан зиёд ҳарбий хизматчи 
оиласини хонадонлар билан таъмин-
лаш учун 246 та кўп қаватли уй-жой 
барпо этилди. Тизимдаги 60 нафар 
шахсий таркиб давлат мукофотлари 
билан тақдирланди.

Ҳарбий хизматчиларнинг оила 
 аъзолари учун қўшимча равишда кўплаб 
янги иш ўринлари яратилиб, уч мингдан 
зиёд ҳарбий пенсионерлар ишга жой-
лаштирилди. Ҳарбий хизматчиларнинг 
мингдан ортиқ фарзандларига олий ўқув 
юртларида таълим олишлари учун дав-
лат грантлари ажратилди.

Мазкур ислоҳотлар бугунги кунда 
ҳам давом эттирилиб, Мудофаа вазир-
лиги қўшинларининг жанговар шайлиги 
ва тайёргарлиги ҳамда ўқув моддий-
техник базасини янада такомиллашти-
ришга алоҳида эътибор қаратилмоқда. 
Хусусан, Янги Ўзбекистоннинг 2022—
2026 йилларга мўлжалланган Тарақ-
қиёт стратегияси ва уни 2022 йилда 
амалга ошириш бўйича “Йўл харитаси” 
лойиҳасига кўра, замонавий жанг ва 
ҳарбий санъатни ҳамда хорижий ар-
мияларнинг илғор тажрибасини ўрга-
ниш асосида қўшинлар жанговар шай-
лигини ривожлантириш кўзда тутилган. 
Қўшинлар тайёргарлиги интенсивлиги 
ва сифат даражасини ошириш, машқ 
ва машғулотларни тунги шароитларда 
ўтказишни босқичма-босқич кўпайти-
риб бориш ҳам режалаштирилмоқда. 

Шу билан бирга, мазкур “Йўл хари-
таси”га мувофиқ, Ўзбекистон мудо-
фаасини бошқариш Миллий марказини 
замонавий алоқа ва ахборотлаштириш 
воситалари билан жиҳозлаш кўзда 
тутилган. Мамлакат ҳарбий хавфсиз-
лигини таъминлаш ва мудофаа сало-
ҳиятини мустаҳкамлаш борасидаги 
қонунчилик ҳужжатлари такомиллаш-
тирилади.

Бу борада Сенатнинг Мудофаа ва 
хавфсизлик масалалари қўмитаси томо-
нидан олиб борилаётган ишлар ҳам соҳа 
ривожида ўз ўрнига эга бўлмоқда. Хусу-
сан, Сенат ишчи гуруҳи аъзолари мудо-

фаа тизимида меъёрий-ҳуқуқий ҳужжат-
лар ижросини таъминлаш борасидаги 
ишларни ўрганиб бормоқда. Жумладан, 
“Умумий ҳарбий мажбурият ва ҳарбий 
хизмат тўғрисида”ги қонуннинг конт-
ракт бўйича ҳарбий хизматни ташкил 
этиш ва ўташга оид қисмининг Хоразм 
вилоятида жойлашган ҳарбий қисмлар-
да ижро этилиши ҳолати ўрганилди. Қо-
нунда кўзда тутилган меъёрлар ижроси, 
ҳарбий қисмларда яратилган шароит-
лар, олиб борилаётган таълим ва ҳарбий 
тайёргарлик жараёнлари билан яқиндан 
танишилди. Соҳадаги ишларни такомил-
лаштириш  юзасидан  таклиф ва мулоҳа-
залар билдирилди.

Бундай ўзгаришлар туфайли миллий 
армиямиз ҳар қандай таҳдид ва хавф-
хатарга қарши муносиб зарба бера ола-
диган эл-юрт таянчи ва суянчига, ёшлар 
ва ҳарбий хизматчиларни ватанпарвар-
лик ва садоқат руҳида тарбиялашнинг 
муҳим  институтига айланмоқда.

Бундан ташқари, ҳарбийлари-
миз мамлакат ижтимоий ҳаётида ҳам 
фаол иштирок этмоқда. Жумладан, 
бугунги кунга қадар 9 мингдан зиёд 
умумтаълим мактаблари ҳарбий қисм-
ларга бириктирилди. Умумтаълим мак-
табларида 6 минг 74 та чақирувга қадар 
бошланғич тайёргарлик синфи зарур 
жиҳозлар билан таъминланди. Шу би-
лан бирга, олис ҳудудларда жойлашган  
24 та умумтаълим мактабини таъмирлаш 
ишларида амалий ёрдам кўрсатилди.

Шунингдек, қўшинлардаги “Ватан-
парвар” тарғибот-ташвиқот гуруҳлари 
ўз сафларига ёшларни жалб этган ҳол-
да мингдан ортиқ ижтимоий ҳимояга 
муҳтож ва кам таъминланган оилалар, 
210 та боқувчисини йўқотган, 3 минг 
880 та ёлғиз кекса ва ногиронлиги бўл-
ган шахсларга “Хайрия карвони”, “Меҳр 
кемаси” каби тадбирлар доирасида 
моддий ва маънавий ёрдам берди. 

Энг асосийси, “Армия ва халқ — 
бир тану бир жондир” деган улуғ ғояни 
амалда таъминлаш борасида тизимли 
ишлар олиб борилмоқда. Чиндан ҳам 
миллий армиямиз  юрт тинчлиги ва 
халқ осойишталиги учун хизмат қил-
моқда. Халқнинг дардини ўз танасида 
ҳис қилиб, армия ва халқ уйғунлигини 
таъминламоқда. 

АРМИЯ ВА ХАЛ£ — 
БИР ТАНУ БИР ЖОН

Қутбиддин БУРҲОНОВ, 
Олий Мажлис Сенатининг 
Мудофаа ва хавфсизлик 
масалалари қўмитаси раиси

14 ЯНВАРЬ — ВАТАН ²ИМОЯЧИЛАРИ КУНИ

— Юртимизда 2021 йил июнь ойи-
нинг иккинчи ярмидан бошлаб касал-
ланиш кўрсаткичлари ўсган, — деди 
анжуманда Соғлиқни сақлаш вазири 
ўринбосари, Тошкент шаҳар соғлиқни 
сақлаш бош бошқармаси бошлиғи  Ан-
вар Алимов.  — Июль ойида ушбу ка-
салликка чалиниш ҳолати  яна юқори 
чўққига чиқди, август ойининг бирин-
чи ярмида бироз турғун ҳолат юзага 
келди. Августнинг иккинчи ярми ва 
сентябрь ойидан пасайиш кузатилган. 
Афсуски, шу йилнинг сўнгги ҳафтаси-
да  ушбу касалликка чалинганлар сони 
яна ошгани қайд этилди.

Куни кеча мамлакатимизга кел-
ган хорижий давлат фуқаросидан 
COVID-19 нинг янги “оmicron” штам-
ми аниқлангани, вазият мураккабла-
шаётгани яна бир бор профилактик 
чора-тадбирларни кучайтиришни та-
қозо этмоқда.

Шу муносабат билан ўтказилган 
Республика махсус комиссиясининг 

ЭПИДЕМИОЛОГИК ВАЗИЯТ  
ЯНА ²УШЁРЛИККА ЧОРЛАЙДИ

 МАТБУОТ АНЖУМАНИ

навбатдаги йиғилишида коронавирус 
пандемиясига қарши чора кўришни 
қатъий давом эттириш масаласи ат-
рофлича муҳокама қилинди. 

Хусусан, жамоат жойларида ниқоб 
тақиш, ижтимоий масофани сақлаш, 
шахсий гигиена қоидаларига қатъий 
риоя этиш устидан назорат кучайти-
рилмоқда.

Вазирлик, идоралар ва бошқа дав-
лат ташкилотлари ҳамда хўжалик 
бирлашмаларида мамлакатда амал 
қилаётган карантин чекловлари ша-
роитида аҳоли саломатлигини таъ-
минлаш, мамлакатимизда эпидемио-
логик вазият барқарорлигини сақлаш 
мақсадларини кўзда тутиб, турли 
тадбирлар ташкил этиш тақиқланди. 
Шунингдек, аҳолини тўлиқ эмлаш  жа-
даллаштирилади. 

— Бугунги кунда 9,1 миллион доза 
вакцина захираси мавжуд, —  деди 
Анвар Алимов. —  Ундан ташқари, 
куни кеча юртимизга яна 500 минг 
400 доза “мoderna” вакцинаси олиб 
келинди. Шу ойда Pfizer/BioNTech 

вакцинасидан 310 минг доза келтири-
лиши кўзда тутилган.

Таъкидланишича, бугунги кунда 
юртимизда коронавирус инфекция-
сини даволашга ихтисослашган 16 та 
махсус тиббиёт муассасаси фаолият 
юритмоқда.  

— Қолаверса, 30 миллиард сўм-
лик 39 турдаги дори воситалари захи-
раси мавжуд. Енгил даражада даво-
ланадиган беморлар учун жами 185 
мингта зарур дориларни жамлаган  
COVID қутиси тайёрлаб қўйилган, 
— деди Соғлиқни сақлаш вазирлиги 
бош бошқармаси бошлиғи вазифаси-
ни бажарувчи Умид Рисқиев. — Ко-
ронавирусга чалинган беморларга 
бирламчи тизимда амбулатор хиз-
мат кўрсатиш мақсадида эпидемик 
вазият мураккаблашадиган ҳолатда 
ҳудудларда 124 та махсус COVID  
поликлиникалари ва уларда 222 та 
мобиль бригадаларни зудлик билан 
ташкил этиш имконияти яратилган. 

Анжуманда Олий таълим муасса-
салари талабаларини таътил давоми-

да коронавирус инфекциясига қарши 
тўлиқ эмлаш чоралари хусусида ҳам 
сўз юритилди. Таъкидланганидек, 
айни пайтда мамлакатимиздаги олий 
ўқув юртларида кундузги тарзда таъ-
лим олаётган талабаларнинг 70 фои-
зи коронавирусга қарши ихтиёрий 
эмланган.   Эмлаш тадбирлари давом 
этади. 24 январдан кейин ОТМларда 
таълим жараёни онлайн форматга ўт-
казилмайди. Якуний назорат имтиҳон-
лари ўз вақтида бўлиб ўтади. 

 Дунё аҳлининг коронавирус ин-
фекцияси билан курашаётганига 
икки йилдан ортиқроқ вақт бўлди. 
Афсуски, ундан тўлиқ тузатадиган 
дори воситаси ҳали ишлаб чиқилгани 
йўқ. Таъкидланишича, ҳозирча ягона 
имконият вакцина ва тегишли талаб-
ларга тўлиқ риоя этишгина муаммо-
нинг авж олмаслигига ёрдам бериши 
мумкин. 

Рисолат МАДИЕВА,
“Янги Ўзбекистон 

мухбири

АҚШнинг Миссисипи штати 
Миллий гвардияси қўмондони 

Ўзбекистон ҳарбий хизматчиларини 
Қуролли Кучларнинг 30 йиллиги 

билан табриклади

“Сўнгги йилларда биз юқори даражадаги музо-
каралар, ўзаро ҳарбий алмашувлар, ўқув машқла-
ри, байрамлар ва кўплаб онлайн-тадбирлар дои-
расида 100 дан ортиқ учрашув ўтказдик, — дея 
алоҳида таъкидлади  Женсон Бойлз. — Ўзбекис-
тон вакиллари “Энг яхши жангчи” мусобақалари 
доирасида ва бошқа кўплаб ўқув машқларида 
Миссисипи штати Миллий гвардияси аскарлари ва 
учувчилари билан елкама-елка беллашди”.

Генерал Миссисипи штати  Миллий гвардия-
си ва Ўзбекистон Қуролли Кучлари ўртасидаги 
шериклик давом эттирилиши, бу эса икки мам-
лакат аскарларини касбий тайёрлаш ва мала-
касини ошириш учун кенг имкониятлар яратиши 
хусусида фикр билдирди.

АҚШ ўзаро ҳамкорликни янада ривожланти-
риш, айниқса, аксилтеррор ва чегара хавфсиз-
лиги соҳасида яқин алоқаларни мустаҳкамлаш-
га умид билдиради. 

“Мен изчил давом этаётган ҳамкорлигимиз 
учун миннатдорлик билдираман ва Миссиси-
пи штати Миллий гвардияси икки томонлама 
алоқаларни янада мустаҳкамланишига умид 
билдиради”, деди Женсон Бойлз ўз муро-
жаатида.

Эслатиб ўтамиз, Ўзбекистон ва АҚШнинг 
ушбу штати ўртасидаги муносабатлар кўп қир-
рали ҳамкорликнинг юқори ва жадал динами-
каси билан ажралиб туради. Президент Шавкат 
Мирзиёевнинг 2018 йил сентябрь ойида Миллий 
гвардия қўмондони Женсон Бойлз ва конгресс-
мен Трент Келли  бошчилигидаги ушбу штат 
делегацияси билан бўлиб ўтган учрашуви ўзаро 
муносабатларни сифат жиҳатидан янги босқичга 
олиб чиқди. 

2019 йилда Миссисипи штати губернатори 
Фил Брайант АҚШ билан дипломатик алоқалар 
ўрнатилганидан буён Ўзбекистонга ташриф 
буюрган биринчи губернатор бўлди. Биргина 
2021 йилнинг ўзида юқори даражадаги 20 дан 
ортиқ учрашув ва музокара ўтказилди, қўшма 
ҳарбий машқлар ва тренингларда ҳарбий хиз-
матчиларимиз юксак жанговар тайёргарлик 
намуналарини намоён этди. Хусусан, “Best 
Warrior” (“Энг яхши жангчи”) мусобақаси нати-
жаларига кўра, Ўзбекистон ҳарбийлари томо-
нидан Миссисипи штати Миллий гвардиясининг 
тўсиқларни енгиб ўтиш ва югуриш бўйича ре-
кордлари янгиланди.

“Дунё” АА
          Вашингтон

БИЛИМЛИ, САЛО¥ИЯТЛИ, 
ВАТАНПАРВАР ЁШЛАР 

Давлатимиз раҳбари жорий йил  
7 январь куни мазкур замонавий таъ-
лим масканига ташриф буюриб, ҳар-
бий-академик лицейдаги таълим жа-
раёни билан танишди. Шу ерда давлат 
ва жамоат ташкилотлари вакиллари, 
ўқитувчилар, ўқувчилар билан ўтказил-
ган бевосита суҳбат, онлайн мулоқот-
лар жараёнида ёшларни буюк аждод-
ларимизга муносиб, ҳар томонлама 
етук ва билимли, ватанпарвар кадрлар 
этиб тарбиялаш борасидаги устувор 
вазифалар хусусида фикрлашилди. 

... Кенг ва равон кўча бўйлаб бо-
рар эканмиз, буюк Соҳибқирон бобо-
мизнинг сиймоси акс этган монумент 
 эътиборимизни тортди. Унда Амир Те-
мур сиймоси ва темурийлар даврига 
оид тарихий обидалар бир-бирига чам-
барчас боғлиқ ҳолда тасвирланган. “Те-
мурбеклар мактаби”га кириб келадиган 
ҳар бир кексаю ёш ушбу ёдгорликни 
томоша қилар экан, бир лаҳзага бўлса-
да, тарихга хаёлан саёҳат қилиб, бой 
ўтмишимиз, ватанпарвар аждодлари-
мизнинг юрт эрки йўлида кўрсатган жа-
сорат ва қаҳрамонлигини ёдга олади. 
Академик лицейнинг ташқи кўриниши-
даноқ, бу даргоҳ билим, тафаккур, юк-
салиш маскани эканини англаш қийин 
эмас. Замонавий таълим муассасасига 
кириб келгач, бу тасаввур ва билимлар 
янада бойийди.

Академик лицейда психология ва 
тарбия, ижтимоий-гуманитар фанлар, 
филология фанлари, аниқ ва табиий 
фанлар ҳамда касбий-амалий фанлар 
кафедралари очилган. Уларга юқори 
малакали педагоглар очиқ танлов асо-
сида қабул қилинган. Лицей тарих, она  
тили ва хорижий тилларга ихтисослаш-
ган. Бу ерда ёшларнинг ўқишга инти-
лиши жуда кучли. Жорий ўқув йилида 
5 минг 600 нафар талабгордан энг би-
лимли 100 нафари саралаб олинган.

Уч қаватли таълим маскани биноси-
нинг ҳар бир синф хонасида дарс жа-
раёнини юксак технологиялар восита-
сида ташкил этиш учун барча шароит 
яратилган. Электрон доска, замонавий 
компьютер ва планшетлар, ҳатто ўқув-
чиларнинг руҳий ҳолатини ўрганиш 
учун ўрнатилган электрон қурилма ва 
бошқа янги технологиялар ҳар бир пе-
дагог ва ўқувчидан янгича билим ва та-
факкурга эга бўлиш, ўз устида доимий 
изланишни талаб этади. 

“Темур 
тузуклари” — 
бебаҳо хазина

Академик лицейнинг анъанавий 
мактаб ва ўрта махсус таълим муас-
сасаларидан ажралиб турадиган ўзига 
хос жиҳатларидан яна бири — бу ерда 
Амир Темур меросини ўрганиш марка-
зи ташкил этилган. Ушбу марказ учун 
ажратилган хона тўрида буюк Соҳиб-
қирон бобомиз ҳайкали ўрнатилган. Те-
мур ва темурийлар даврига оид қурол-
аслаҳалар, кийимлар ва бошқа тарихий 
ашёлар мавжуд. Хонадаги замонавий  
3D кўзойнаклар ёрдамида юртимизнинг 

ЯНГИ ЎЗБЕКИСТОННИНГ МУСТАҲКАМ ҚАНОТЛАРИ

ПРЕЗИДЕНТ ТАШРИФИДАН СЎНГ

тарихий обидаларига виртуал саёҳат 
қилиш мумкин. Деворга илинган “Темур 
тузуклари”дан кўчирилган намуналар 
асл манбадан деярли фарқ қилмайди. 
Уни малакали мутахассислар аслига 
ўхшатиб терига битган. 

Хона деворига ўрнатилган QR код-
ларни скайнерлаш орқали тарихга оид 
билимларни янада бойитиш мумкин. 
Энг муҳими, бу хонага ўрнатилган 
замонавий ахборот технологиялари 
воситасида юртимиздаги барча Те-
мурбеклар мактаблари билан онлайн 
уланиш ва ўзаро фикр алмашиш, ан-
жуманлар ташкил этиш мумкин. Та-
биийки, бундай замонавий шароит 
ёшларнинг бой ўтмишимизни чуқур 
ўрганиш, Амир Темур ва темурийлар 
даврига оид билимини бойитиши учун 
катта имкониятдир. 

— Президентимиз мазкур таълим 
масканига ташрифи асносида шу ерда 
видеоконференцалоқа шаклида Тош-
кент, Нукус, Фарғона ва Шаҳрисабз 
шаҳарларидаги Темурбеклар мактаби 
ўқувчилари билан ҳам мулоқот қилди, 
— дейди мазкур таълим муассасаси 
тарих фани ўқитувчиси Юнусжон Аҳ-
медов. — Ҳарбий академик лицейлар 
ўқувчилари ўртасида маънавият бў-
йича танлов ўтказиш, “Темур тузукла-
ри”нинг ҳар бир тузуги бўйича илмий 
шарҳлар ёзиш муҳимлиги таъкидлан-
ди. Бу бежиз эмас, албатта. Зеро, 
ушбу тарихий манба замирида бой 
тарихимиз, аждодларимизнинг инсо-
ният цивилизациясига қўшган бемисл 
ҳиссаси ва келажакка бўлган юксак 
интилишимиз мужассамдир. Шу боис, 
бундай бебаҳо тарихий меросни ёш-
ларга нафақат ўргатиш, англатиш, 
балки ундан ҳаёт ва иш фаолиятида 
оқилона фойдаланиш бўйича етарли 
кўникма шакллантириш лозим. Айни 
пайтда давлатимиз раҳбари томони-
дан ушбу йўналишда белгилаб берил-
ган вазифалар ижросини таъминлаш 
мақсадида тегишли давлат, нодавлат 
ташкилотлар ва илм-фан муассаса-
лари билан ҳамкорликда ишлаяпмиз. 

Муқаддас Ватанни 
қўриқлаш бурчим!

Буюк аждодларимизнинг юрт озод-
лиги йўлида кўрсатган жасорати ва 
қаҳрамонлиги ҳақидаги китобларни 
ўқиб, кинофильмларни кўриб, уларга 
ўхшашни орзу қилмаган инсонни топиш 
мушкул. Бу табиий, албатта. Чунки Ва-

тан ҳар биримиз учун муқаддас. Азал-
азалдан Ватанни ҳимоя қилиш мардлик 
ва жасорат тимсоли бўлган.

Ватан ҳимоячиси бўлишни мақсад 
қилган инсон учун фақат орзу-ҳаваснинг 
ўз етмайди. Бунинг учун чуқур билим 
олиш, ўз устида тинимсиз ишлаш, устоз-
лар сабоғини ўрганиш лозим. Бугун ана 
шундай эзгу ниятни дилига туккан ўғ-
лонларимизнинг кўплиги қувонарлидир. 
Жумладан, мазкур мактабда 220 нафар 
интилувчан ва умидли ёшлар таҳсил ол-
моқда. Президентимиз ушбу ёшларни 

ана шундай замонавий таълим маска-
нида таҳсил олиш бахтига мушарраф 
бўлгани билан қутлаб, уларга катта 
умид ва ишонч билдирди.

— Мана шундай илғор мактаб-
да ўқиётганингиз билан сизларни, 
ота-оналарингизни табриклайман. 
Сизлар янги Ўзбекистоннинг қано-
тисизлар. Бу қанотлар нима билан 
кучли бўлади? Билим билан! Камида 
икки-учта тилни, аниқ фанларни ва 
тарихимизни мукаммал билишингиз 
керак. Мана, бу мактабда психология 
фанини ҳам киритдик, униям яхши 
ўрганинг. Сизларда ҳамма имконият 
бор, — деди Шавкат Мирзиёев.

 — Бу даргоҳга пухта билим олиш 
учун келган ҳар бир ёш каби мен ҳам 
катта мақсадларни кўзлаганман, — 
дейди мазкур лицей  ўқувчиси  Диёрбек 
Жўраев. — Унга эришиш учун таълим 
муассасамизда имкониятлар яратил-
ган. Ҳозирда барча фанлар, жумладан, 
хорижий тилларни мукаммал ўрган-
япман. Яқинда инглиз тилидан IELTS 
сертификатини олдим. Мақсадим, кел-
гусида ўзим танлаган олий ўқув юртига 
ўқишга кириб, соҳам бўйича етук му-
тахассис бўлиш ва халқимизга, Вата-
нимга муносиб хизмат қилиш. Шиорим 
шундай: “Тинчлик учун курашмоққа ета-
ди кучим, Муқаддас Ватанни қўриқлаш 
бурчим!”.

Эътиборлиси, мазкур таълим мас-
канидаги ҳар бир ёш ана шундай ор-
зу-ният, зўр иштиёқ билан яшамоқда. 
Уларнинг интилишини рўёбга чиқариш 
учун бу ерда барча имкониятлар мав-
жуд. Ўқувчиларга ижтимоий-гуманитар 
фанлар ва хорижий тилларни чуқур 
ўргатиш мақсадида Алишер Навоий 
номидаги Тошкент давлат ўзбек тили 
ва адабиёти, Ўзбекистон давлат жаҳон 
тиллари ва Тошкент давлат шарқшу-

нослик университетлари билан ҳамкор-
лик йўлга қўйилган. 

Таълим муассасасида 18 минг ки-
тоб фондига эга замонавий кутубхо-
на ҳам бор. Кутубхонада интернет 
орқали кўплаб электрон китоблардан 
ҳам фойдаланиш имконияти мав-
жуд. Шунингдек, Ўзбекистон миллий 
кутубхонаси билан уланиш мумкин. 
Ўқувчилар бўш вақтидан самарали 
фойдаланишга имконият яратиш учун 
кутубхона соат 21.00 гача фаолият 
юритади. 

Айтиш керакки, ўсиб келаётган ўс-
мирларнинг соғлом ва баркамол бў-
либ вояга етиши, билим эгаллаши учун 
уларнинг яшаш шароитларини тўғри 
ташкил этиш ҳам муҳим. Бу ҳақда гап 
борар экан, ўқув биносига туташ жой-
лашган ётоқхонадаги шароитлар ҳам 
ҳавас қиларли. Уч нафар ўқувчига мўл-
жалланган хонада ҳар бир бола учун 
алоҳида стол, стул, жавон жойлашти-
рилган. Ўқувчиларнинг кийим-кечаги 
барча фаслларга мослаштирилган. 
Уларга спорт билан шуғулланиши учун 
анжомлар ҳам берилади. Бир сўз билан 
айтганда, бу ерда ўқувчи вақтини фақат 
ўқиш, билим ва салоҳиятини бойитиш, 
жисмонан чиниқиш, маънан юксалиш 
сари йўналтиради.  

Буюклик 
меҳнатдан келади
Бугунги ёшларимиз орасида Амир 

Темур каби ёвқур, шижоатли, Жало-
лиддин Мангуберди каби қўрқмас, бо-
тир, Ватаннинг ҳақиқий ўғлони бўлишни 
дилига туккан йигит-қизлар кўп. Бундай 
юксак орзуга эришиш учун қандай йўл 
тутиш керак? Президентимиз ёшларга 
бундай мақсадга эришиш учун ажойиб 
ўгит берди: Ҳамма буюклик ниятдан 
келади, меҳнатдан келади, деди дав-
латимиз раҳбари.

Ёшларга ана шундай қадриятларни 
ўргатишда моҳир педагогларнинг хиз-
мати беқиёс. Давлатимиз раҳбари бу 
жиҳатларни эътиборга олиб, энг катта 
масала чиройли бинода эмас, муал-
лимда, тарбияда, билимда эканини 
алоҳида қайд этди. Ҳозирги кунда маз-
кур таълим масканида фаолият юри-
таётган педагогларнинг  аксарияти етук 
олимлар, фан докторлари ва номзод-
лар, ёш тадқиқотчилар ва олий тоифа-
ли ўқитувчилардир. 

— Интернет ва ахборот технология-
ларини чуқур биладиган бугунги кун 
ёшлари билан ишлаш ўқитувчидан кат-
та маҳорат талаб этади, — дейди ўзбек 
тили ва адабиёт фани ўқитувчиси, Халқ 
таълими аълочиси Саида Мажидова. 
—  Бунинг учун ҳар бир ўқитувчи ўз со-
ҳаси баробарида янги технологияларни 
яхши билиши, ёшларни қизиқтирадиган 
мавзулар юзасидан мулоқотга доим 
тай ёр туриши, уларнинг ҳар бир  саволи 

ва мурожаатига эътиборсиз бўлмасли-
ги лозим. Қолаверса, дарсларни таш-
кил этишда илғор педагогик усуллар-
дан самарали фойдаланиш, ўқувчининг 
диққат-эътиборини дарсга тўла жалб 
этиш, уларнинг бўш вақтини самарали 
ўтказишга кўмаклашиш лозим. 

Билим ва маънавият инсон тафакку-
рини юксалтиришнинг қўш қанотидир. 
Айниқса, Ватан ҳимоясидек муқаддас 
вазифани ўз зиммасига оладиган ҳар 
бир мутахассис нафақат жисмоний, 
балки маънавий жиҳатдан ҳам етук ва 
комил инсон бўлиши лозим. Темурбек-
лар мактабининг маънавият хонасида 
бу борада ёшлар учун етарли шароит-
лар яратилган. 

— Маънавий-маърифий ишларни 
ташкил этишда соҳибқирон бобомиз 
Амир Темурнинг мардона руҳи, саркар-
далик жасорати, давлат бошқарувига 
оид ўгитларини ёшлар онгига чуқур синг-
диришга алоҳида эътибор қаратамиз, 
— дейди “Темурбеклар мактаби” ҳарбий-
академик лицейи маънавий-маърифий 
ва тарбиявий ишлар бўлими бошлиғи, 
“Мардлик” ордени соҳиби, подполковник, 
Фарҳод Абдуғаниев. — Зеро, бой тари-
хий ва маънавий меросимизни чуқур 
англаш инсонни камолотга етаклайди, 
ватанпарварлик туйғусини кучайтиради. 
Ёшларимиз ўртасида ташкил этилаётган 
“Амир Темур авлодлари” ҳарбий ватан-
парварлик танлови ҳам  бу борада ёш-
лар учун катта синовдир. Президентимиз 
таълим муассасамизга ташрифи асноси-
да бу йўналишда ташкил этилаётган иш-
ларни янада кучайтириш, бу ерда таҳсил 
олаётган ҳар бир ёшни ўз билим ва са-
лоҳияти жиҳатидан тенгдошларига ўрнак 
бўла оладиган етук кадрлар этиб тарбия-
лаш борасида муҳим вазифаларни бел-
гилаб берди. Айни пайтда бу борада те-
гишли чора-тадбирлар ишлаб чиқяпмиз. 

Касбий-амалий фанлар кафедраси 
бинонинг учинчи қаватида жойлашган. 
Бу ерда ҳам синфхоналарнинг барчаси 
энг сўнгги замонавий технологиялар 
билан жиҳозланган. Амалий машғулот 
хоналаридаги янги жиҳозлар ўқувчи-
нинг назарий билимини тўлдириш, мус-
таҳкамлаш ва бойитишда муҳим омил 
бўлади. Йўл ҳаракати ва автомобиллар 
тузилишини ўргатиш хонаси ҳам шу 
ерда жойлашган. Лицей ўқувчилари бу 
йўналишда таҳсил олиб, ҳайдовчилик 
гувоҳномасига ҳам эга бўлади. 

Таълим масканида ўқув ва амалиёт 
жараёни билан бир қаторда турли жа-
мият ва клублар ҳам ташкил этилган. 
“Дебат”, “Ёш дипломат”, “Ёш мерган-
лар” клуби, “Қўл жанги”, “Нотиқлик 
санъати”, Робототехника, Радиотехни-
ка, сузиш тўгараги ва бошқалар шулар 
жумласидандир. Бундан мақсад, ўқув-
чиларнинг мустақил фикрлаш қобилия-
тини ўстириш, билим ва дунёқарашини 
бойитиш. 

Ҳарбий-ватанпарварлик соҳасида 
ҳам “устоз-шогирд” анъанасининг ўрни 
беқиёс. Бу борада Темурбеклар макта-
бининг Амир Темур номидаги Давлат 
хавфсизлик хизмати академияси билан 
ёнма-ён барпо этилгани айни муддао 
бўлмоқда. Бу ўқувчи-ёшларни олий таъ-
лимга тайёрлаш, бу борада пухта билим 
бериш баробарида амалиёт сирларини 
чуқур ўргатиш, энг асосийси, ёшлари-
миз келажакда ўз соҳасининг етук мута-
хассиси бўлишида муҳим имкониятдир.

Баҳор ХИДИРОВА,
“Янги Ўзбекистон” мухбири

Айтиш керакки, ушбу хомашёга бўл-
ган талабнинг муттасил ўсиб бориши 
Ўзбекистон учун ҳам қулай имконият 
яратади. Мамлакатимизда пахтачилик 
кластерлари ушбу янги бозорга кириш 
борасида аллақачон амалий ишларни  
бошлаб юборган. Жумладан, 2021 йилда 
биринчилардан бўлиб Бухородаги “BCT 
Cluster” ва Тошкент вилоятидаги “ТCT 
Cluster” кластерларида органик пахта 
етиштириш йўлга қўйилди. Ушбу лойиҳа 
Германия халқаро ҳамкорлик жамияти-
нинг мамлакатимиздаги ваколатхонаси 
ва “CONTROL UNION” халқаро сертифи-
катлаш ташкилотлари билан биргаликда 
амалга оширилди. 

Органик пахта етиштиришнинг ўзига 
хос жиддий талаблари бор. Чунки экиш-

Президентимизнинг 2017 йил 8 сен-
тябрдаги “Ўзбекистон Республикасида 
Маъмурий ислоҳотлар концепциясини 
тасдиқлаш тўғрисида”ги фармони би-
лан давлат бошқаруви тизимини туб-
дан ислоҳ қилишнинг 6 та асосий йўна-
лиши белгилаб берилди. 2017 — 2021 
йилларда Ўзбекистон Республикасини 
ривожлантиришнинг бешта устувор 
йўналиши бўйича Ҳаракатлар стра-
тегиясида белгиланган долзарб вази-
фаларни ҳаётга татбиқ этишда муҳим 
аҳамиятга эга бўлган мазкур фармон 
давлат ва жамият қурилишида янги 
вазифаларни белгилаш, ҳудудларни 
ҳар томонлама ривожлантириш, фу-
қароларнинг фаровонлиги ва ҳаёт да-
ражасини юксалтириш бўйича давлат 
сиёсатини самарали бажаришга тўсиқ 
бўлаётган муаммо ва камчиликларни 
бартараф этишга хизмат қилди. 

Ўтган 5 йил давомида “Халқ давлат 
идораларига эмас, балки давлат идо-
ралари халққа хизмат қилиши керак” 
деган тамойилга таянган ҳолда давлат 
бошқаруви органларининг очиқлиги ва 
ҳисобдорлиги, мансабдор шахсларнинг 
иш сифатини баҳолаш тизимлари жо-
рий этилиб, кадрларни танлашга қўйи-
ладиган талаблар кучайтирилди. 

Айниқса, Бош вазир ўринбосарлари 
бир вақтнинг ўзида акциядорлик жамия-
ти ва компаниялари ҳамда давлат улуши 
мавжуд бўлган бошқа ташкилотларга 
раҳбарлик қилиш амалиёти тугатилга-
ни, давлат бошқаруви ходимлари сони  
15 фоизга қисқартирилгани, Халқ депутат-
лари маҳаллий кенгашларининг доимий 
асосда ишлайдиган котибияти ташкил 
этилгани ҳукумат фаолиятининг самара-
дорлигини оширишга хизмат қилди. 

Шунингдек, номарказлаштириш жа-
раёнини кучайтириш мақсадида мар-
казий идора ва вазирликларнинг 26 та 
функцияси қуйи бўғинларга ўтказилди. 
Маҳаллий бюджетлар ихтиёрида қола-
диган маблағлар кўлами йилдан-йилга 
ўсиб бормоқда. Биргина 2019 йилда 
5,8 триллион сўм ҳудудларни ижти-
моий-иқтисодий ривожлантиришга йў-
налтирилди. 

Яна бир муҳим масала, мамлакат-
да давлат бошқаруви тизимини тубдан 
такомиллаштириш ва модернизация 
қилиш бўйича салмоқли ишлар амалга 
оширилмоқда. Давлат органлари фао-
лияти очиқлигини таъминлаш ва давлат 
хизматлари кўрсатиш тизимини тако-
миллаштириш учун электрон порталлар 
ва маълумотлар базаси яратилди.

Хусусан, рухсат берувчи ҳужжатлар 
ва лицензия олишни соддалаштириш 
учун www.license.gov.uz, “ягона дар-
ча” тамойили бўйича давлат хизмат-
лари кўрсатишни таъминлаш учун 
birdarcha.uz веб-сайтлари яратилди. 

— Тадбиркорлик фаолиятимни 
йўлга қўйишим учун муҳим бўлган 
ҳуқуқий билим ва зарур сармоя аж-
ратиб берилгани оиламиз ҳаётида 
катта ўзгаришларга туртки бўлди, — 
дейди Манзура. — Ёшлигимдан ўз 
оилавий бизнесимни йўлга қўйишни 
орзу қилардим. Аммо бу йўналишда 
иш бошлаш учун ҳуқуқий  кўникмам, 
қолаверса,  сармоям ҳам йўқ эди. Ма-
ҳалла мутасаддилари хонадонимизда 
бўлганида мақсадимни айтдим. Улар-
нинг тавсияси билан ўқув курсига қат-
надим, бизнес лойиҳа ишлаб чиқиб, 
ишбилармонлик фаолиятимни бош-
ладим. Менга зарур бўлган жиҳоз ва 
ускуналар олиб беришди.  Айни кун-

Сардорбек ЮСУПОВ, 
Тошкент давлат юридик университети 
кафедра мудири

ҲАРАКАТЛАР СТРАТЕГИЯСИДАН — ТАРАҚҚИЁТ СТРАТЕГИЯСИ САРИ

Давлат хизматларини қайта кўриб чи-
қиш ва оптималлаштириш натижасида 
тадбиркорлик субъектларини рўйхатга 
олишнинг тартиб-таомиллари 4 марта-
га, рўйхатга олиш учун зарур вақт эса 
30 дақиқага қадар қисқартирилди.

Ҳукуматнинг парламент олдидаги 
ҳисобдорлигига оид изчил ислоҳотлар 
амалга оширилди. Бу борада халқ сай-
лаган вакиллик органлари — парла-
мент ва Халқ депутатлари кенгашлари-
нинг мамлакатимиз ижтимоий-сиёсий 
ҳаётидаги роли, ўрни ва аҳамияти ўт-
ган қисқа фурсат ичида тубдан ўзгарди. 
Олий Мажлис палаталарининг, сиёсий 
партияларнинг ваколатлари босқичма-
босқич кенгайтирилиб, парламент ва 
жамоатчилик назорати институтлари 
такомиллаштирилди.

Парламент фаолияти тарихида илк 
бор 2018 йилда Қонунчилик палатаси 
мажлисларида ҳукумат аъзоларининг 
депутатлар саволларига жавобларини 
эшитиш — “Ҳукумат соати” институти 
киритилди. Парламент назорати объ-
ектлари доираси янада кенгайтирилиб, 
хўжалик бошқаруви органлари фао-
лияти устидан парламент назорати ку-
чайтирилди. Натижада, ушбу органлар 
раҳбарларининг ахборотини палаталар 
ва қўмиталар мажлисларида эшитиш, 
парламент, депутат ва сенатор сўров-
лари юбориш имконияти кенгайди. 
Рақамларга эътибор қаратсак, сўнгги 
5 йилда Сенат аъзоларининг сўрови 
1991—2016 йилларга нисбатан қарийб 
33 баробар, Қонунчилик палатаси де-
путатларининг сўрови худди шу даврга 
нисбатан қарийб 45 баробар ошгани 
фикримизни яққол исботлаб турибди. 
Шунингдек, мазкур давр оралиғида ҳу-
кумат аъзоларининг ҳаракат дастурида 
белгиланган вазифалар ижросига доир 
ахбороти парламентда 72 маротаба 
эшитилди.  

Хорижий мамлакатларда 
маъмурий ислоҳотлар 

қандай амалга оширилган?

АҚШда маъмурий ислоҳотлар  
3 босқичда амалга оширилган. Биринчи 
босқичда “Яхшироқ ишланг, арзонроқ 
 харажат қилинг” тамойилига асослан-
ган. Давлат бошқарувига иқтидорли 
кадрлар жалб қилинди. Ушбу босқичда-
ги энг катта муаммолардан бири давлат 
хизматчиларнинг сонини қисқартириш 
ва маъмурий ислоҳотларнинг муҳим 
белгиси фуқарога “мижоз” сифатида 
қарашга интилиш бўлган. 

Иккинчи босқичда давлат ҳокимия-
тининг катта қисмини штатларнинг 
ҳукуматига топшириш ва хусусий-
лаштириш кўламини кенгайтиришга 
қаратилди. Шунингдек, жамоатчилик 
назорати юқори даражага олиб чиқил-

ди. Жамоатчилик назорати асосида 
ҳукуматнинг барча камчиликлари очиқ 
кўрсатилди. Бу эса АҚШда маъмурий 
ислоҳотларнинг янги босқичига йўл 
очди. 

Учинчи босқич 1998 йилдан бошлан-
ди. Ушбу босқич учта йўналишда олиб 
борилди. Умуман олганда, маъмурий 
ислоҳотларнинг Америка модели асо-
сий хусусияти давлат бошқарувига 
бозор тамойилларини олиб киришдан 
иборат бўлди. 

Германияда маъмурий ислоҳотлар-
ни амалга оширишда Янги бошқарув 
модели (Neues Steuerungsmodell) ало-
ҳида ўрин тутди. Ушбу моделда ички ва 
ташқи бошқарувни ислоҳ қилишга урғу 
берилди. 

Ислоҳотнинг биринчи босқичида 
(1979 — 1982) асосий эътибор давлат 

харажатларини тежаш, давлат хиз-
матчилари ва давлат дастурларини 
қисқартиришга қаратилди. Бироқ ушбу 
босқич якунига кўра, ислоҳотларнинг 
асосий вазифаси нафақат тежаш, бал-
ки самарадорликни ошириш экани аён 
бўлди. 

Ислоҳотнинг иккинчи босқичи  
(1983 — 1986) “Уч Е” (economy, efficiency, 
effectiveness — тежамкорлик, маҳсул-
дорлик, самарадорлик) шиори остида 
ўтказилади. Бу босқичда ҳукуматнинг 
сиёсий дастури давлат сектори корхо-
наларини кенг миқёсда хусусийлашти-
риш, давлат бошқарувида молиявий 
менежментни ривожлантириш, марка-
зий вазирликлар ва юқори бошқарув 
ходимлари фаолиятини баҳолаш функ-
циясини такомиллаштиришни ўз ичига 
олади. 

Ислоҳотнинг учинчи босқичида 
(1987 — 1993) асосий ўзгаришлар дав-
лат бошқарувининг ташқи ва ички қисм-
ларига тааллуқлидир. Бунда бозорга 
йўналтирилган бошқарув механизмла-
рини кенг ривожлантиришга эътибор 
қаратилди. 

Демак, ривожланган хорижий мам-
лакатларда маъмурий ислоҳотларни 
амалга оширишда, энг аввало, давлат 
органларининг вазифалари ва ваколат-
ларини оптималлаштириш, ортиқча, 
такрорланадиган функцияларни бекор 
қилишга алоҳида эътибор берилди. 
Мисол учун, Европа мамлакатларида 
XIX аср охирларидан бошлаб иқтисо-
диётни бошқариш ва ижтимоий маса-
лаларни ҳал қилиш давлат органлари-
нинг ваколатларини қисқартиришдан 
бошланди. Мазкур вазифа номарказ-
лаштириш асосида амалга оширилди. 

Маъмурий ислоҳотларни амалга 
оширишнинг яна бир йўналиши давлат 
хизматини ислоҳ қилиш ҳисобланади. 
Мазкур соҳадаги ислоҳотлар ягона қонун 
қабул қилиш асосида амалга оширилди. 
Жумладан, АҚШда 1978 йил, Францияда 
1985 йил, Германияда 1997 йил, Кана-
дада 2003 йилда давлат хизмати бўйича 
махсус қонунлар қабул қилинди. 

Давлат хизматини ислоҳ қилишда, 
биринчи навбатда, давлат хизматчи-
лари ўртасида манфаатлар тўқнашу-
вининг олдини олишга урғу берилди. 
Канада Давлат хизматчилари этика 
кодексининг битта боби манфаатлар 
тўқнашувини бартараф этиш чорала-
рига бағишланган. Манфаатлар тўқна-
шувининг олдини олишда асосий чора 
сифатида ҳукумат вакиллари томони-
дан Молия вазирлиги ишлаб чиққан 
даромад декларациясини тўлдириш 
қўлланилди. Давлат хизматчиси дек-
ларациясида унинг даромадлари, мол-
мулки, совғалар, иш жойи тўғрисидаги 
маълумотлар, шунингдек, манфаатлар 
тўқнашувининг келиб чиқишига ёрдам 
берадиган бошқа омиллар акс этган. 

Янги Ўзбекистон маъмурий 
ислоҳотлари стратегик 

концепция бўлади

Маъмурий ислоҳотларни янги бос-
қичга олиб чиқиш мақсадида Прези-
дентимизнинг жорий йил 22 ноябрдаги 
“2022—2023 йилларга мўлжалланган 
Янги Ўзбекистон маъмурий ислоҳот-
лари дастурини ишлаб чиқиш бўйи-
ча ташкилий чора-тадбирлар тўғри-
сида”ги фармойиши қабул қилинди. 
Шу асосда Янги Ўзбекистон маъму-
рий ислоҳотлари дастурини ишлаб 
чиқиш назарда тутилмоқда.

Мазкур фармойиш доирасида Ўзбе-
кистон шароитида давлат бошқаруви 
ва маҳаллий давлат ҳокимияти ти-
зимининг самарадорлигини ошириш, 
улар фаолиятини натижадорликка 
йўналтириш орқали аҳоли фаровонли-
гини таъминлаш ва “мобиль бошқарув 
аппарати”ни яратиш, Президентнинг 
сайловолди дастури ҳамда лавозим-
га киришиш маросимига бағишланган 

Олий Мажлис палаталарининг қўшма 
мажлисидаги нутқи доирасида илгари 
сурилган ташаббус ва таклифларни 
реализация қилиш мақсади қўйилган.

Шунингдек, давлат бошқаруви орган-
ларининг мақомини белгилаш, тузил-
маларини такомиллаштириш ва штат 
бирликларини мақбуллаштириш, дав-
лат бошқаруви органлари фаолияти-
да рақамли технологиялар, очиқлик ва 
давлат-хусусий шерикликни ривожлан-
тириш бўйича таклифлар ишлаб чиқиш, 
кадрлар салоҳиятини ошириш, давлат 
органларида коррупциянинг олдини 
олиш ва маҳаллий давлат ҳокимияти 
органлари фаолиятини тубдан такомил-
лаштириш учун вазирлар бошчилигида 
ишчи гуруҳлар тузилди. Гуруҳлар ўз 
фаолиятида ривожланган мамлакатлар 
тажрибасини, халқаро институтларнинг 
тавсия ва таклифларини ўрганади.

Мазкур ислоҳотларнинг 
аҳамияти қандай бўлади? 

Биринчидан, бошқарув тизимидаги 
ортиқча, бир-бирини такрорлайдиган 
тузилмаларни қисқартириш эвазига  
ихчам ва самарали бошқарув тизими 
яратилади. 

Иккинчидан, ҳудудлардаги ижти-
моий-иқтисодий масалаларни тез-
корлик билан ҳал этишда давлат 
бошқаруви органлари фаолиятини ра-
қамлаштиришни янада такомиллашти-
риш ва маъмурий органларнинг муста-
қиллигига эътибор қаратилади. 

Учинчидан, қабул қилинган дастур-
лар ижроси юзасидан марказий ва ма-
ҳаллий раҳбарларнинг ҳисобот бериш 
тизимини янги сифат босқичига олиб 
чиқиш мақсад қилинган. 

Тўртинчидан, давлат хизматчила-
рининг ҳуқуқий мақоми аниқ белгила-
нади ва кадрларни танлашда халқчил 
мезонлар қонуний мустаҳкамланади. 

Бешинчидан, давлат бошқаруви ти-
зими ва маъмурий тартиб-таомиллар-
ни оптималлаштириш орқали давлат 
бюджети ортиқча сарф-харажатлар ва 
юкламалардан халос бўлади. 

Юқорида келтирилган масалалар 
давлат бошқарувини халққа яқинлашти-
ришга, уни инсон омилига йўналтириш 
мақсадига эришишга хизмат қилади. 

Хулоса қилиб айтганда, Янги 
 Ўзбекистон маъмурий ислоҳотлари 
ҳаётга изчил татбиқ этилиши мамла-
катимизда давлат бошқаруви сама-
радорлигини ошириш, аҳоли турмуш 
фаровонлигини таъминлаш ва энг 
асосийси, халқимизни рози қилишга 
бўлган ишонч ва ҳаракатга мустаҳкам 
замин яратади.

ИЖТИМОИЙ ҲИМОЯ ЯНГИЛИК

“Ишсиз эдим, тадбиркорга 
айландим”

Ўзбекистонда иккита кластер 
халқаро сертификат олди

Ёзёвонлик Манзура Толипова “Аёллар  дафтари”га киритилганди.  
Энди эса  ишбилармон аёллар сафидан жой олди. У маҳалла 

ҳудудида ошхона  бизнесини йўлга қўйиш асносида нафақат ўзи, 
балки  яна 4 нафар маҳалладошини ҳам иш билан таъминлади.

да  фаолиятимни янада кенгайтириш, 
қўшимча иш ўринлари яратиш устида 
иш олиб боряпман...

Фарғона вилояти Маҳалла ва ои-
лани қўллаб-қувватлаш бошқармаси 
ҳамда “Меҳржон” аёллар ва болалар 
маркази ҳамкорлигида Франциянинг 
Техник ҳамкорлик ва тараққиёт агент-
лиги — ACTEDнинг Ўзбекистондаги 
филиали кўмагида “Ўзбекистонда 
аёлларни қўллаб-қувватлаш, ҳимоя 
қилиш ва имкониятларини кенгайти-
риш учун фуқаролик жамиятини ку-
чайтириш” лойиҳаси амалга ошириб 
келинмоқда. Бундан кўзланган мақ-
сад,  аёллар ва ёшлар дафтарига ки-
ритилган хотин-қизларга психологик 

ва ҳуқуқий ёрдам бериш, уларга ўз 
бизнесларини ташкил қилишга кўмак-
лашишдан иборат. 

— Лойиҳа доирасида Фарғона шаҳ-
ри, Фарғона ва Ёзёвон туманларида 
истиқомат қилаётган 1256 нафар аёл-
га юридик, 1467 нафар аёлга психоло-
гик, 277 нафар аёлга ижтимоий хиз-
матлар кўрсатилди, — дейди Фарғона 
вилояти ҳокимининг хотин-қизлар ма-
салалари бўйича маслаҳатчиси, Ма-
ҳалла ва оилани қўллаб-қувватлаш 
бошқармаси бошлиғининг биринчи 
ўринбосари Тўлқиной Тожиева. — 
Данғара, Ёзёвон, Бувайда, Олтиариқ, 
Риштон, Фарғона туманларида аёл-
лар ва ёшлар дафтарига киритилган 
жами 591 нафар ишсиз хотин-қиз учун 
компьютер саводхонлиги, сутни қайта 
ишлаш, тикувчилик, сават тўқиш ва гў-
заллик салонида ишлаш бўйича бир 
ойлик мобиль ўқув курслари ташкил 
қилинди.  Ушбу ўқув курсларида ўқиб, 
кичик бизнесни ташкил этиш мақса-
дида ўз бизнес режаларини ишлаб 
чиққан 125 нафар аёлдан 25 нафари 
саралаб олинди ва 45 минг АҚШ дол-
лари миқдорида молиявий кўмак кўр-
сатилди. Уларга замонавий дастгоҳ ва 
ускуналар олиб берилди. 

Шу ўринда таъкидлаш лозимки, ак-
сарият аёллар  уй шароитида оддий 
сутдан фақат қаймоқ ва қатиқ тайёр-
лашни билади. Мобиль ўқув машғу-
лотларида эса  бу хомашёдан бошқа 
турдаги маҳсулотлар ишлаб чиқариш 
ва сотиш борасидаги маҳоратларини 
оширишга ҳам алоҳида эътибор қара-
тилмоқда. Хуллас, вилоятда аёллар 
бандлигини таъминлашга эътибор то-
бора кучайиб бораётир.

Расулжон КАМОЛОВ,
“Янги Ўзбекистон” мухбири

да кимёвий ишлов берилган уруғлик 
чигитдан, ғўза парвариши жараёнида 
кимёвий ва синтетик ўғитлардан фойда-
ланиш, ҳашарот ва касалликларга қар-
ши курашда кимёвий усулларни қўллаш 
тақиқланади. Ҳамма жараён табиий бў-
лиши лозим. 

Ана шу талаблар асосида 2021 йил-
ги мавсумда “BCT Cluster” кластерда  
105 гектар, “ТCT Cluster” кластерида  
200 гектар майдонда органик пахта 
етиштирилди. Ўртача ҳосилдорлик Бухо-
рода 35 центнерни, пойтахт вилоятида 
эса 31,2 центнерни ташкил этди. 

—  Мавсумни мунтазам кузатиб бор-
ган “CONTROL UNION” халқаро сертифи-
катлаш ташкилоти Ўзбекистонда бирин-
чи бўлиб “BCT Cluster” ва “ТCT Cluster” 

кластерларига органик пахта етиштириш 
бўйича халқаро сертификат берди, — 
дейди Ўзбекистон пахта-тўқимачилик 
кластерлари уюшмаси раиси, сенатор 
Муртазо Раҳматов. — Мазкур сертифи-
кат кластерлар учун халқаро бозорларда 
устунликлар яратиб, толани 50 фоизгача 
қимматроқ сотиш ва кимёвий моддаларга 
кетадиган харажатларни тежаш имкони-
ни беради. Аммо органик пахта толаси-
ни сотиш ниятимиз йўқ. Масалан, сер-
тификатни қўлга киритган кластерларда 
етиштирилган органик пахта толаси айни 
пайтда “BCT Cluster”нинг замонавий тў-
қимачилик комбинатида чуқур қайта иш-
ланиб, жинси либослари тайёрлаш йўлга 
қўйилди. Ушбу экологик тоза маҳсулот-
ларга ҳозирданоқ Европа давлатларидан 
буюртмалар тушаётгани қувонарлидир. 
Ташқи бозор талабидан келиб чиқиб, 
2022 йилда органик пахта майдонла-
римиз кенгайтирилиб, “BCT Cluster”да  
500 гектар, “ТCT Cluster”да 1000 гектарда 
экологик тоза хомашё етиштириш режа-
лаштирилмоқда.

Дарҳақиқат, Ўзбекистон пахта-тўқима-
чилик кластерлари уюшмаси тизимидаги 
кластер томонидан органик пахта етиш-
тириш ҳажми йил сайин ортиб бораётга-
нини алоҳида таъкидлаш зарур.

Хусусан, 2021 йилда “Textile 
Technologies Group” таъсисчилигида-
ги кластер томонидан Чиноз туманида  
194 гектар, “Art Soft Holding” МЧЖ томо-
нидан Мингбулоқ туманида 18 гектар, 
“Pаrvоz Humo Ravnaq Тrans” кластери 
томонидан Олот туманида 930 гектар 
майдонда органик пахта етиштирилди. 

Буларнинг бари юртимизда экологик 
тоза маҳсулот етиштириш ва ишлаб чи-
қариш борасида жадал ишлар олиб бо-
рилаётгани самарасидир.  

Гуличеҳра ДУРДИЕВА,
 “Янги Ўзбекистон” мухбири

Бугунги кунда дунёнинг энг машҳур халқаро брендлари 
босқичма-босқич экологик тоза хомашёдан маҳсулот ишлаб 

чиқаришга эътибор қаратмоқда. Хусусан, “Adidas”, “H&M”, “Nike” 
компаниялари 2025 йилгача тўлиқ органик пахта толасига ўтади. 

Бироқ айни пайтда дунёда етиштирилган пахтанинг атиги 8 фоизи 
органик ҳисобланади. 

ЯНГИ ªЗБЕКИСТОН МАЪМУРИЙ ИСЛО²ОТЛАРИ 
ИНСОН ОМИЛИГА ТАЯНАДИ

Бошланиши 1-бетда

“БИР ЗИЁЛИ — БИР МАҲАЛЛАГА МАЪНАВИЙ ҲОМИЙ” ТАМОЙИЛИ АМАЛДА

Биз бу ҳақда тасаввур ҳам қилолмай-
миз, чунки биз бахтлимиз. Наҳотки шун-
дай бўлса, деган гумон бизни имондан 
айро тутаётганидан бехабармиз. Айни 
пайтда мана шу бехабарлик ўз она Ва-
танимизда, давлатимизда мавжуд имко-
ниятларни тўғри баҳолай олмаслигимиз-
га тутилган қора парданинг ўзгинасидир. 
Деразадаги қора пардадан қўрқмасак 
бўлар, аммо кўнгилдаги, ниятдаги қора 
пардадан қўрқиш жоиз! Чунки олам осмо-
нидаги қора булутлар, қатор давлатлар 
дунёсидаги кўнгилсиз, қонли воқеалар 
биздан ҳушёрлик ва бирдамликни, мав-
жуд шарт-шароитларимиз, тинчлигимиз, 
бирлигимиз, бир сўз билан айтганда, бах-
тимизнинг қадрига етишни, шукрона би-
лан яшашни тақозо этмоқда.

Ўқувчи наздида мақоламизга қўйил-
ган сарлавҳа мазмунидан бироз узоқла-
шаётгандекмиз. Йўқ, аслида ўтмишимиз, 
босиб ўтган йўлимиз, чор-атрофимизга 
назар бу — ўзлигимиз, бир-биримизга на-
зардир. Зеро, назари тийрак инсон бағри-
даги бахтни илғайди, қўйиб юбормайди. 
Бундай кишилар Тангри ато этган яхши-
лик, қут-барака, ҳузур-ҳаловатни ўзгалар-
га ҳам раво кўради. Бу борада буюк бо-
болардан қолган ҳикмат бор: “Агар киши 
яхши ният билан бирор нима гапирса ёки 
қилса, бахт унинг ортидан, худди ўзининг 
сояси эргашгандай эргашади”. Ният қила-
мизки, ҳар кимнинг бахти соясидек эрга-
шиб юрсин.

Қор ёғса эрийди, қалб музламасин,
Эшикдан киролмай бахт бўзламасин.
Бахт кирса бағрингга маҳкамроқ 

босгин,
Чиқиб кетишга ҳеч йўл изламасин.

Хуш ният — ҳушёрлар сўзи

Қай бир китобда, қай бир манбада ўқи-
гандим: Парвардигор ўзи хушлаган элу 
элатга оқил, доно йўлбошчи ато этар-
кан. Шукрким, бу борада Худойим бизни 
ёрлақаган. Дунё подшоҳлари подшоҳи 
бўлишга арзигулик биргина ҳазрат Амир 
Темур бобомизнинг пешонамизга битгани 
миллатимиз боқий бахти бўлиб турибди, 
десак ёлғони йўқ. Чунки у зоти шариф 
кўтарган адолат туғи дунёнинг манаман 
деган сиёсатчиларию раҳбарларига дас-
туриламал, орзу-ҳавас. 

Халқимизнинг беназир шоири, устоз 
Абдулла Орипов “Олтин конидан олтин 
чиқади”, деган ҳикматни бот-бот тилга 
оларди. Такрор шукрки, биз Президен-
тимиз Шавкат Мирзиёев тимсолида ҳам 
Яратган ўзбек халқини қадимдан азизу 
мукаррам этганини ҳис қилиб, бу ҳиссиёт 
шукуҳидан баҳраманд бўлиб турибмиз. 
Бу ҳаёт ҳақиқатини нафақат жонажон 
Ўзбекистонимизда истиқомат қилаётган  
130 дан ортиқ  миллату элат вакиллари, 
балки ер юзига тинчлик тилаб яшаётган 
дунё афкор оммаси, не-не сиёсатшунос-
лар, олиму фозиллар эътироф этмоқда.

Миллат фидойилари ҳамиша, ҳамма 
замонларда ўз халқи тинчлиги, фаровон 
ҳаёти, бахту саодати, маърифати учун 
жону жаҳонини тикиб яшаган. Шунинг учун 
ҳам давлатимиз раҳбарининг президент-
лик лавозимига киришиш маросимидаги 

Таъкидлаш жоизки, ислоҳотлар зами-
рида “Инсон қадри учун” тамойили усту-
ворлик касб этмоқда. Давлатимиз раҳбари 
мамлакатимизда 2022 йилни моҳиятан 
халқчил бир маъно касб этадиган ном — 
“Инсон қадрини улуғлаш ва фаол ма-
ҳалла йили” деб эълон қилиши ҳам бе-
жиз эмас, албатта. Зеро, Президентимиз 
таъкидлаганидек, маҳалла — асрлар оша 
миллий урф-одат ва анъаналаримизни 
безавол сақлаб, халқимиз учун эзгулик 
ва тарбия бешиги, яхши қўшничилик ва 
ҳамжиҳатлик маскани бўлиб келмоқда.

Йил номланишининг маҳаллага боғ-
ланишида ҳам ўзига хос рамзийлик бор. 
Чунки бугунги кунда маҳаллаларда олиб 
борилаётган амалий ишлар ўз самара-
сини бермоқда. Айниқса, маҳаллаларга 
ҳоким ёрдамчиси штатининг ажратили-
ши, улар учун яратилган иш ўринларида 

нутқида билдирган мана бу теран фикрла-
ри ўз ҳаққонияти ила дилларни нурлантир-
ди: “Президент сифатида мен мамлака-
тимиз тинчлиги, эл-юрт фаровонлиги, 
Ватан тараққиёти йўлида бутун борли-
ғимни бағишлаб, халқимга садоқат би-
лан хизмат қилишни ҳаётимнинг маъ-
но-мазмуни деб биламан”.

Бу қатъий ва улуғ ниятнинг дил-дил-
дан айтилганини мен катта-кичик раҳбар-
лардан ёки ўзидан ортмайдиган фермер 
ва тадбиркорлардан ҳам эмас, юрт раҳ-
намоси меҳридан баҳраманд бўлган бо-
қувчиси, қаровчиси йўқ, уйсиз, жойсиз, 
дори-дармонсиз азоб чекиб, ўз оҳи ўтида 
куйган минг-минглаб оддий одамлардан 
сўраган бўлардим. Қадим ҳиндларда 
шундай ҳикмат бор экан: “Камбағаллик, 
борингга шукр! Сен туфайли мен сеҳр-

гарга айландим: мен ҳаммани кўраман, 
мени эса ҳеч ким кўрмайди”. Виждони-
миз кўзгусига ўзимизни солиб, тан олиб 
айтайлик — биз кўрмаган, кўролмаган 
ана шу “сеҳргарлар”ни Президент кўрди. 
Ва бу ҳақда ҳаммамизга ошкора айтди. 
Ўз-ўзингга маҳлиё бўлмай, атрофингга 
ҳам қараб қўй, деди. Бирон мамлакатда 
қиёси, ўхшаши йўқ “Темир дафтар”, “Аёл-
лар дафтари”, “Ёшлар дафтари” — булар 
осмондан тушиб қолмади. Ҳар бир даф-
тар саҳифасида биз кўрмаган, сизу бизни 
кўриб турган, биз ёнидан бепарво ўтиб 
кетаётган минглаб юртдошларимизнинг 
оҳу ноласи бор. Бу оҳу нолалар Худойим-
га етди. Уни Шавкат Мирзиёев етказди. 
Нафақат етказди, дардига чора, малҳам 
топди. Буни барчамиз кўриб, билиб ту-
рибмиз. Қолаверса, буни меҳрга ташна 
ҳамюртларимизнинг беморлари соғайиб, 
уйсизлари янги уйларга кўчиб ўтиб, тил-
ларидан томган шукрли сўзлари, кўзлари-
дан оққан севинч ёшлари айтиб турибди.

Сўнгги беш йилда амалга оширилган 
ишлар кўламининг улуғворлиги ҳақида 
кўплаб мисоллар келтириш мумкин. Шу 

ўринда, Президентимиз ўз нутқида қайд 
этган қуйидаги рақамни келтириб ўтиш-
ни жоиз деб билдим: “Арзон уй-жойлар 
дастури асосида сўнгги беш йилда 140 
мингдан зиёд янги квартира ва якка 
тартибдаги уй-жойлар барпо этилди. 
Бу — олдинги беш йилга нисбатан 10 
баравар кўп уй-жой қурилди дегани-
дир. Ана шундай ишларимиз кўла-
мини янада кенгайтириб, келгусида 
ҳудудларимизда 1 миллиондан ортиқ 
аҳоли учун барча қулайлик ва ижти-
моий инфратузилмага эга “Янги Ўзбе-
кистон” массивларини бунёд этамиз. 
“Обод маҳалла”, “Обод қишлоқ” дас-
турлари изчил давом эттирилади”.

Янги Ўзбекистон тараққиёт стратегия-
си билан батафсил танишган киши янги 
беш  йилликда изчил амалга оширила-

диган ишлар қамровининг кенглигидан 
ҳайратга тушади. Демак, ниятлар улуғ, 
мақсадлар муродбахш. Чунки ниятида 
нури бор инсон шу ният ижобати учун ти-
ним билмайди, изланади. Интилганга эса 
толе ёр.

Шу ўринда, давлатимиз раҳбарининг 
қуйидаги сўзлари ҳар бир юртдошимиз 
қалбида бетиним садоланиб, халқимиз-
ни эзгу ишларга чорлаб турмоғи лозим, 
деб биламан: “Биз ислоҳотларимиз 
суръатини асло пасайтирмасдан, фа-
қат олдинга боришимиз, ҳар бир кун-
дан унумли фойдаланишимиз керак. 
Чунки Баҳоуддин Нақшбанд ҳазратла-
ри айтганларидек, “Ким вақтини зое 
кетказса, вақт унинг душманига айла-
нади”.

Шунинг учун ҳам биз хуш ниятни ҳуш-
ёрлар сўзи, деймиз. Яшаб турган куни-
миз, умримиз дақиқалари биз учун бе-
рилган ғанимат вақт, бизга ато этилган 
имконият. Буюк бобокалонимиз лутф қил-
ганидек, вақт бизнинг душманимиз бўли-
шидан Ўзи асрасин. Яна устозимиз — Ўз-
бекистон Қаҳрамони, халқ шоири Эркин 

Воҳидовнинг қуйидаги шеъри узукка кўз 
қўйгандек:

Бош тебратар соат капгири,
Дер:қадримни билмас одамлар.
Секундларим гавҳар ҳар бири,
Нега парво қилмас одамлар?!
Бош тебратар соат капгири,
Шошил, одам, ўтмоқдадир он.
Ҳар нарсанинг бордир охири,
Бош тебратиб қолма сўнг, инсон!

Қадри улуғнинг — 
қадди баланд

Агар таъбир жоиз бўлса, “қадр” сўзини 
инсон қалбининг устунига менгзаш мумкин. 
Чунки эл ичида эъзозда юрган одамлар-
нинг қадам олишини кузатганмисиз? Ҳар 
босган қадамига ишончи таянч, ҳар бир сў-
зида қатъият, чеҳрасида файз, тилида бол, 
шукрона. Албатта, бундай зотлар бу қадру 
эътиборни ҳам ўзи, ҳам сўзи, дили пок бўл-
ганлари, ризқу насибасини ҳалол меҳнат 
билан яратганлари, элим деб, юртим деб 
яшаётганлари учун топганлар.

Давлатимиз раҳбарининг самимиятга 
йўғрилган олий нияти эса Ўзбекистоннинг 
ҳар бир фуқароси тили, дини, ирқи, эъти-
қодидан қатъи назар, инсон сифатида чи-
накамига қадр топиб яшаса! Ўзи истиқо-
мат қилаётган жамиятдан, давлатдан ҳам 
рози, ҳам ифтихор қилиб яшаса! Шунинг 
учун ҳам Президентимиз таъкидлагани-
дек: “Янги Ўзбекистон тараққиёт стра-
тегияси миллат ривожланишининг 
янги босқичини бошлаб беради. Биз 
бундан буён фаолиятимизни “Инсон 
— жамият — давлат” деган янги тамо-
йил асосида ташкил этамиз”.

Ана шу тамойилнинг ижросини кенг 
кўламда таъминлаш учун ҳам Янги Ўз-
бекистон тараққиёт стратегияси етти йў-
налишдан иборат этиб белгиланди. “Ин-
сон қадри учун” деган улуғвор ғоя бош 
мақсадимизга айланди. Янги йилга ном 
беришда ҳам шу ғоя жилоланиб тургани 
айни ҳақиқат! Хабарингиз бор, янги — 
2022 йил мамлакатимизда “Инсон қад-
рини улуғлаш ва фаол маҳалла йили” 
деб эълон қилинди. Бу асло бежиз ном, 
бежиз ғоя эмас! Катта йўлга чиққан кўҳна 
халқнинг юрак оҳи, кўнгил истаги — буюк 
орзуси!

Табиийки, янги йилнинг бундай ном-
ланиши минг-минглаб ҳамюртларимиз 
кўнглини тоғдек кўтарди. Чунки йил номи-
дан келиб тузилажак Давлат дастурида, 

 жойларда қабул қилинадиган қарор ва 
фармойишларда кўтариладиган ва ижроси 
таъминланадиган чора-тадбирлардан қан-
ча-қанча умидворларнинг умиди ушалади, 
оғири енгил, мушкули осон бўлади. Асо-
сийси, халқ давлат учун эмас, давлат халқ 
учун ишлашда давом этади. Бу аён ҳақиқат. 

Биз Ўзбекистон номи билан дунёга 
 эркин чиқяпмиз, дунё ҳам бизга тўсиқлар-
сиз келяпти. “Янги Ўзбекистон” номи билан 
амалга оширилаётган ишлар, тенглик асо-
сида тузилаётган шартномалар, иқтисодий, 
ижтимоий ҳамкорлик боис туғилган им-
кониятлар туфайли янги-янги уй-жойлар, 
боғча ва мактаблар, олий ўқув юртлари 
ва шифохоналар, маданият ва спорт мас-
канлари фойдаланишга топширилди. Янги 
Ўзбекистонда яратилган шарт-шароитдан 
унумли фойдаланган юзлаб ёшларимиз 
жаҳон ареналарида, дунё шоҳсупаларида 
миллатимиз, халқимиз, давлатимиз но-
мини шарафламоқда. Аслида бу — Ватан 
қадри учун, миллат қадри учун кураш дега-
ни. Чунки миллат қадри — инсон қадрининг 
улуғланишидан бошланади.

Ўзбекистон халқининг 17 ёшли фар-
занди, истеъдодли гроссмейстер Нодир-
бек Абдусатторов шахматнинг рапид йў-
налиши бўйича тарихдаги энг ёш жаҳон 
чемпиони бўлгани — жаҳон аҳли кўз ўн-
гида инсон қадри ва миллатимиз иззати-
нинг ёрқин тимсоли бўлди.

Ушбу битикдан мақсадимиз, Янги йил-
нинг номланиши ато этган нур ва меҳр ҳа-
қида сўз юритиш эди. Инсон аслида меҳр 
билан бахтли, меҳр кўргани боис ардоқли. 
Меҳрни ким беради? Инсон! Демак, инсон 
инсон билан тирик! Бахтли, музаффар! Шу 
ўринда, биз миллатимизга хос дарёдил-
ликни, очиққўлликни, меҳмондўстликни, 
меҳр-оқибатни қоракўзли, буғдойрангли 

ўзбегим маҳалласида кўрамиз. Барча эзгу 
хислатлар, яхши фазилатларнинг бешиги 
маҳалла эмасми, ахир?! Ҳар ўзбекнинг 
эшиги ўз маҳалласига очилади. Инсон 
қадрини улуғлаш ҳам, унинг дардига мал-
ҳам бўлиш ҳам маҳалладан бошланади. 
Бежиз ота-боболаримиз “Узоқдаги қарин-
дошдан яқиндаги қўшни яхши”, демаган.

Президентимиз Шавкат Мирзиёев 
ана шу қадим қадриятларимиздан янада 
 аълороқ фойдалансак, маҳалланинг би-
рон бир аъзоси эътиборсиз қолмаса, бир-
бирига елка тутса, оғирини енгил қилса, 
қувончига шерик бўла билган одам, дар-
дини ҳам бўлишса, деган ўй ила йил номи-
ни шундай аташ таклифи билан чиққанини 
илғаш қийин эмас.

“Менинг бахтим — маҳалламнинг бах-
ти”, “Менинг хатоим ҳам маҳаллам аҳли-
нинг юзини шувут қилади”, деган истиҳо-
ла, қўрқув билан иш юритсак, йилимиз 
номига муносиб ўтади, албатта.

Яна шуни унутмайликки, биз Ватан иқ-
тисодий тараққиётига ўз ҳиссамизни қў-
шамизми, ижтимоий муаммоларга ечим 
излаймизми ёки маънавий-маърифий 
ишларимизнинг таъсирчанлигини оши-
риш учун йўл қидирамизми — истаклари-
миз, орзу-ўйларимиз билан эмас, ҳалол 
меҳнатимиз билан мақсадимизга етамиз.

Халқимиз тинчлиги, бирлиги учун жон-
куярлик, ёшларимиз иқболи, миллат шаъ-
ни, Ватан қадри, тилимиз софлиги, дину 
иймонимиз поклиги учун жонфидолик 
бош мақсадимиз бўлса ва бу йўлда якдил, 
елкадош, қўлдошу ҳамфикр бўлсак, ҳам 
Яратганга, ҳам халқимизга хуш келади — 
ишимиз юришади, йўлимиз равон, юзимиз 
ёруғ бўлади.

Айниқса, бугунги таҳликали ва қалтис 
замонда бунга амал қилишда ҳикмат кўп.

ЯНГИ ЙИЛ НОМИДА 
НУР БОР, МЕ¥Р БОР

Маҳмуд ТОИР,
Ўзбекистон халқ шоири, сенатор  

ЭЗГУ £АДРИЯТ
Ўктам САЛОМОВ,
Фарғона политехника институти ректори    

Дунёда шундай жаннатмонанд юрт борки, бунда олиб 
борилаётган ҳар бир ҳаракатнинг замирида инсон 
манфаатларини ҳимоя қилиш ётади. Ҳа, ана шу муқаддас 
замин янги Ўзбекистон! Бу шукуҳли юртда ҳар бир инсоннинг 
билим олиб, етук ва комил бўлиши учун барча имкониятлар 
яратилган. Бошқача айтганда, инсон ҳуқуқлари Бош 
қонунимиз билан кафолатлаб қўйилгани амалга оширилаётган 
ибратли ва хайрли ишларда ўз аксини топмоқда. 

 “маҳаллабай” тизимда фаолият юрити-
шида муҳим аҳамият касб этади. 

Фарғона политехника институти жа-
моаси ҳам етакчи олимлар билан вилоят 
туман ва шаҳарларида ҳоким ёрдамчила-
рини суҳбатдан ўтказишда фаол иштирок 
этди. Шунингдек, институт профессор-
ўқитувчилари ўтган йил давомида 177 та 
маҳалла фуқаролар йиғинида “Бир зиё-
ли — бир маҳаллага маънавий ҳомий” 
тамойили асосида бириктирилди. 

Шу билан бирга, ҳудуддаги 6 та мак-
табга бириктирилган институт ўқитувчи-
ларининг сайъ-ҳаракати натижасида 43 
нафар битирувчи олий таълим муасса-
саларига қабул қилинди. Институтга яқин 
маҳаллалардаги 11 нафар болага суннат 
тўйи ўтказиб берилди. 

Қайд этиш керакки, бугун маҳалла-
га бўлган эътиборнинг кучайиши биз, 

 зиёлилар зиммасига ҳам улкан вази-
фалар юклайди. Маҳалла аҳолисининг 
руҳиятини юксалтириш ҳамда фаол 
маънавий муҳитни шакллантиришда про-
фессор-ўқитувчиларнинг ҳиссаси беқиёс. 
Шу маънода, Инсон қадрини улуғлаш ва 
фаол маҳалла йилида турли маънавий-
маърифий тадбирлар, шоирлар, таниқли 
олимлар ва жамоат арбоблари ишти-
рокида учрашувлар ўтказиш, маҳалла 
ёшлари учун тўгараклар ташкил этишни 
режалаштирганмиз. Албатта, бу тадбир-
лар келгусида маҳалла ёшлари ўз олди-
га қўйган мақсадларига эришиш ҳамда 
маҳаллада жиноятчиликнинг олдини 
олиш, ижтимоий-маънавий муҳит янада  

 барқарорлашишига хизмат қилади. Зеро, 
инсон қадрини улуғлашдек эзгу қадрият-
ларга эга бўлган миллат фарзандлари 
келгусида буюк аждодларига муносиб 
авлод бўлиб, янги Ўзбекистон бунёдкор-
лари сафини кенгайтиради.

Президентимизнинг 2021 йил 20 ап-
релдаги “Ёшларнинг тадбиркорлик фао-
лиятини қўллаб-қувватлаш ва бандлигига 
кўмаклашиш, уларни ижтимоий ҳимоя 
қилиш ҳамда бўш вақтини мазмунли 
ташкил этишга оид қўшимча чора-тад-
бирлар тўғрисида”ги фармони ижросини  
таъминлаш мақсадида институт ҳудудига 
яқин бўлган 10 та маҳаллага масъуллар 
бириктирилди. 

Институтнинг маҳалла фуқаролар йи-
ғинлари ва умумтаълим мактаблари билан 
ўзаро ҳамкорлигини янада мустаҳкамлаш 
ҳамда ёшларнинг бўш вақтини мазмунли 
ташкил этишга кўмаклашиш, улар билан 
“маҳаллабай” ишлаш тизимини йўлга қў-
йиш бўйича амалга ошириладиган чора-
тадбирлар дастури ҳар бир маҳалла би-
лан ишлаб чиқилиб, тасдиқланди.

Хусусан, уюшмаган ёшлар бандлигини 
таъминлаш ва ижтимоий қўллаб-қувват-
лашга кўмаклашиш мақсадида тадбир-
корлик йўналиши бўйича ёшлар учун 25 
маротаба ўқув курслари ташкил этилди. 
Уларга қарийб 300 нафар йигит-қиз йў-
налтирилди. Ёшлар билан манзилли 
ишлаш, уларнинг ижтимоий фаоллигини 

ошириш мақсадида 75 нафар намунали 
талаба жалб этилган. Маҳаллада уюш-
маган ёшлар ўртасида 5 та муҳим ташаб-
бусни амалга ошириш йўналиши бўйича 
мусиқа, санъат, рассомлик соҳасида  
15 дан ортиқ тўгарак мавжуд. 

Шунингдек, маҳалладаги умумтаълим 
мактабларида таълим сифатини ошириш 
ва аниқ фанларнинг ўқитилишини тако-
миллаштириш ҳамда ОТМга тайёрлов 
курсларини ташкил этиш йўналиши бў-
йича АКТ ва педагогик технологиялардан 
фойдаланиш бўйича маҳорат дарслари 
ўтказилмоқда. 

Ўқитувчилар касбий маҳоратини оши-
риш, физика, математика, кимё, биоло-
гия фанларининг ўқитилишини такомил-
лаштириш бўйича 100 дан ортиқ методик 
тавсия ва материаллар ишлаб чиқилди. 

 Маҳаллаларда 38 та тайёрлов курси таш-
кил этилди ва 59 та хорижий тилни ўқи-
тиш модуллари тайёрланди. 

Маҳаллалардаги учрашувларда ёш-
ларнинг ҳарбий-ватанпарварлик тар-
бияси даражаси ҳамда мафкуравий им-
мунитетини кучайтириш масалаларини 
ўрганиш мақсадида ижтимоий сўровлар 
ўтказилиб, таҳлиллар натижаси юзаси-
дан амалий ишлар олиб борилди.

Хулоса ўрнида айтганда, маҳаллалар-
га профессор-ўқитувчилар, зиёлилар-
нинг маънавий ҳомий этиб белгилангани 
уюшмаган ёшлар маънавиятини ошириб, 
уларни Ватанга муҳаббат, миллий ва 
умумбашарий қадриятларга ҳурмат ру-
ҳида улғайтиришга хизмат қилаётгани, 
бандлигини таъминлашга кўмаклашаёт-
гани билан ҳам аҳамиятли.

Бошланиши 1-бетда

Давлатимиз раҳбарининг самимиятга йўғрилган 
олий нияти эса Ўзбекистоннинг ҳар бир фуқароси 
тили, дини, ирқи, эътиқодидан қатъи назар, инсон 
сифатида чинакамига қадр топиб яшаса! Ўзи 
истиқомат қилаётган жамиятдан, давлатдан ҳам 
рози, ҳам ифтихор қилиб яшаса! Шунинг учун ҳам 
Президентимиз таъкидлаганидек: “Янги Ўзбекистон 
тараққиёт стратегияси миллат ривожланишининг 
янги босқичини бошлаб беради. Биз бундан буён 
фаолиятимизни “Инсон — жамият — давлат” деган 
янги тамойил асосида ташкил этамиз”.

Хулоса ўрнида эса яна Президентимизнинг чақмоқ фикрига эътиборингизни торт-
сам: “Мен бундан беш йил олдин, яъни президентлик фаолиятимни бошлаган 
илк кунларда айтган фикримни яна такрорлайман: менга сохта ва баландпарвоз 
гапларнинг кераги йўқ. Қуруқ ва ёлғон гаплар, таги пуч рақамлар — бу фақат 
ўзимизни алдаш бўлади...”.

Ҳа, ёлғон ёмон! Ёлғон билан муроса қилиб бўлмайди! Аммо ўз-ўзини алдаган одам, 
табиийки, ўзгаларнинг йўлини ёритиб турган чироқни ҳам ўчириб қўяди. Биз янги 
Ўзбекистон йўлларини рост сўзнинг ёғдуси билан ёритамиз, ниҳолларимизни эса чин 
меҳримиз чашмаси билан суғорамиз. Маънавиятимиз, маърифатимиз ва илмимиз 
нури билан, фидойилигимиз билан аждодларимиз истаган камолот оламига етиша-
миз. Янги Ўзбекистонни шундай қурамиз — бирга қурамиз! Қадримиз қуёшининг нури 
— Учинчи Ренессанс нури Ўзбекистонимиз оша бамисоли она Шарқ машъали янглиғ 
кўплаб элларга таралаверади!

“KOLORPAK” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 
Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма — 57 

18715 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “KOLORPAK” МЧЖ масъул.

Девонхона: (0-371) 233-70-98 Котибият: (0-371) 233-56-60 Эълонлар: (0-371) 233-57-15 E-mail: info@yuz.uz

“Янги Ўзбекистон” ва “Правда Востока” 
газеталари таҳририяти” ДУК

Манзилимиз:  
100029, Тошкент шаҳри, 

Матбуотчилар кўчаси, 32-уй

Навбатчи муҳаррир: Баҳор Хидирова
Мусаҳҳиҳ: Асолат Шербекова
Дизайнер: Хуршид Абдуллаев

ЎзА якуни — 23:30  Топширилди — 00:00

2022 йил 11 январь, 6-сон

2022 йил 6 январь куни Олий суд раи-
си ўринбосари Икром Муслимов раисли-
гида ўтказилган очиқ суд мажлисида яна 
120 нафар шахсга оқлов ҳукми эълон 
қилинди. Жумладан, кўрилган ишлар 
орасида Садриддинхон Шарифхўжаев 
ва бошқалар (5 киши) ҳам оқланди. Шу 
ўринда жадид тараққийпарварларининг 
сафдоши таниқли уламо Садриддинхон 
муфти Шарифхўжаев ва унинг фаолияти 
ҳақида тўхталиб ўтсак.

Садриддинхўжа 1877 йил Тошкентнинг 
Мерганча маҳалласида таниқли уламо ва 
қозикалон Шарифхўжа эшон хонадони-
да дунёга келган. Аввал эски мактабда, 
сўнг Тошкентдаги Юнусхон мадрасасида 
ўқийди. Замона зайлига мувофиқ Тош-
кентдаги биринчи сонли 4 йиллик рус-ту-
зем мактабига кириб, Оврўпо илм-фани 
янгиликлари билан танишади, рус тилини 
мукаммал ўрганади. Шундан сўнг Бухоро-
да 1905 йилгача Мир араб мадрасасида 
таҳсилни давом эттиради. Садриддинхон 
бу вақтда жадид тараққийпарварлик ғоя-
лари билан танишади. Тошкентга қайт-
гач, Юнусхон мадрасасида мударрис ва 
имомлик қилади. 1914 йилдан Эшонқули 
мадрасасида бош мударрис ва муфти 
рутбасини олади. Муфти Садриддинхон 
ҳам тараққийпарвар уламолардан бўлиб, 
Мунавварқори Абдурашидхоновнинг яқин 
дўсти ва ҳаммаслакларидан бири эди.

1916 йил Туркистонда мардикорчилик-
ка қарши қўзғолон вақтида Садриддинхон 
муфти ўзининг халқ томонида эканлигини 
очиқ баён қилади ва жадид тараққийпар-
варлари билан бир сафда сиёсий кураш 
саҳнасига киради. 1917 йил март ойида 
Мунавварқори Абдурашидхон ўғли томо-
нидан “Шўрои Исломия” жамияти таъсис 
этилганида унга биринчилардан бўлиб 
аъзо бўлади. Туркистондаги илк сиёсий 
партия — “Турк адам марказияти”нинг 
дунёга келишида бош-қош бўлади. Қўқон-
да иш бошлаган Туркистон Мухторияти 
ҳукуматида президиум аъзоси сифатида 
Мухториятни Туркистон мусулмонлари-
нинг ягона ҳокимияти сифатида тан оли-
ниши учун тинимсиз маърузалар қилади. 

“Уламо жамияти”нинг айрим мутаассиб 
вакилларида Мухториятга нисбатан 
ишончсизлик ортиб бораётганлиги ту-
файли Тошкентга қайтиб, тараққийпар-
вар уламолардан “Фуқаҳо жамияти”ни 
тузади. Жамият Туркистон Мухториятини 
ўлкадаги ягона сиёсий куч сифатида тан 
олишини эълон қилади. 

Большевикларнинг ноқонуний хатти-
ҳаракатлари, айниқса, Фарғонада вазият-
нинг қалтислашиб бориши жараёнида 
ўз замонасининг йирик уламоси бўлган 
муфти Садриддинхўжа Шарифхўжа қози-
калон ўғли 1918 йилнинг февраль ойидан 
“Фуқаҳо жамияти”нинг нашри афкори си-
фатида “Изҳор ул-Ҳақ” журналини нашр 
эта бошлади. Илк сонлариданоқ Туркис-
тон мусулмонларининг севимли нашрига 
айланган журнал ўз саҳифаларида на-

фақат диний, балки ўткир иқтисодий, иж-
тимоий ва сиёсий масалаларга ҳам кенг 
ўрин беради. Жумладан, муҳаррир муф-
ти Садриддинхоннинг “Дафъи таҳлика” 
номли мақоласида шундай мулоҳазалар 
бор: “Оврўпо муҳорибаси бошлангани-
га тўрт йил бўлган бўлса, йилдан-йил-
га бечора халойиқ, хусусан, Туркистон 
мамлакатида мутаватан ислом бола-
лари фақир ва зарурат лойига ботиб 
турубдурлар. Очлик ва қаҳат балосидин 
ҳар кун неча минг ва балки милюнлаб 
ғариб ва ғураболар кўча-бакўча кезиб, 
шаҳардин-шаҳарга юриб “оҳ, нон” деюб 
гадолик қилмакдадурлар. Очлик ва со-
вуқдан бир парча нонга зор бўлиб, ҳар 
кун ва ҳар замон неча минг муслим ва 
муслималар саби ва сабиялар ниҳоятда 
фожеъ бир аҳволда бу дунёга видў қил-
макдадурлар...” 

Минг афсуски, Туркистон аҳлининг қа-
рийб асрий орзуси ушалмади. Большевик-
лар замонавий қуроллар ва турли йўллар 
билан  халқнинг Мухторият орзусини қонга 
ботиришга муваффақ бўлди. Бироқ қалби-
да дин, Ватан ва миллат муҳаббати жўш 
урган фидойи инсонлар бу мағлубиятга 
рози бўлмади. Шундай зотлардан бири 
муфти Садриддинхон 1918 йилнинг ба-
ҳорида Мунавварқори Абдурашидхонов 
маслаҳати билан Туркияга йўл олади ва 
Туркиядаги қардошларга Туркистонда ке-
чаётган хунрезликлар ҳақида хабар етка-
зади. Улар “Шўрои Исломия”нинг яна бир 
вакили Туркистон Мухториятининг ғазна-
чиси бўлган Саид Носир Миржалилов би-
лан бирга ёз давомида Истанбулда Нури 
пошо, Азизбей орқали Туркиянинг хавф-
сизлик вазири Талъат пошолар билан 
мунозаралар олиб боради. Бироқ бу пайт-
да жаҳон урушида мағлуб томон бўлган 
Туркиянинг ўзида ҳам аҳвол оғир эди. Шу 
туфайли музокаралар самарали кечмай-
ди. Туркия ҳукумати вакиллари бевосита 
ёрдам бера олмаса ҳам улардан ҳайъат 
тузиб, Женевага “Миллатлар лигаси”га 
юбориши ва у ерда Туркистонни советлар-
дан ажратиб олиш масаласини кўтариши-
га ёрдам бериши мумкинлигини айтади. 

Айни пайтда “Уламо жамияти” томонидан 
Шерали Лапин юборган Нуриддинбек 
Худоёрхонов ва Ғози Олим Юнусов ҳам 
Истанбулда эди. Улар Туркия томонининг 
Женева таклифини рад этади. Ўзларининг 
Туркия ҳукуматидан озодлик кураши учун 
ёрдам олиш мақсадида келганларини ай-
тиб, Тошкентга қайтади. Муфти Садрид-
динхон ва Саид Носир Миржалилов Тош-
кентга хабар юбориб, муфти Маҳмудхўжа 
Беҳбудийни маълум ваколатлар билан 
Истанбулга юборишларини сўрайди. Аф-
суски, Беҳбудий ҳазратлари муқаддас 
йўлда шаҳид қилинади...

Тошкентга келган муфти Садрид-
динхон Туркистон Республикаси Халқ 
суди Кенгаши аъзоси бўлади. Юнусхон 
мадрасасида мударрислик, Ширинқудуқ 
маҳалласида имомлик қилади. Бироқ 

истиқлолни қўлдан беришга асло рози 
бўлмайди. Ўзи учун қанчалик хавфли 
бўлишига қарамай, Мунавварқори билан 
“Миллий иттиҳод” ташкилотини ривож-
лантиришга киришади. 1920 йилнинг ку-
зида Мунавварқорининг Бухорога юбори-
лиши “Миллий иттиҳод” ишига ҳам зарба 
беради. 1921 йилнинг 6 март куни амалда 
“Миллий иттиҳод”нинг раиси бўлган муф-
ти Садриддинхон Абдулла Зиёмуҳамме-
довнинг уйида шогирдлари оренбурглик 
Ориф Каримий, Юсуфбек Қурбонов ва 
Муҳаммадёр Муҳаммадумаров билан 
Шарқий Туркистондаги Япония ва Буюк 
Британия консуллари номига хат тайёр-
лайди ва “Миллий иттиҳод”нинг муҳри 
билан тасдиқланиб, Ориф Каримий, 
Юсуфбек Қурбонов томонидан Ғулжага 
йўлланади:

“Буюк Япония ҳукуматининг Ғулжада-
ги вакили муҳтарамина!

Ўрта осиёлик Туркистон аҳолилари 
ярим аср муддат ичинда Руссия ҳукума-
ти золимонаси таъсири ила ҳунар та-

раққийсидан маҳрумият чуқурида қолиб, 
руслик миллияти савқи ила руслашдирув 
сиёсати остинда эзилиб, турк ва ислом 
миллатлари ҳуқуқи сиёсиятдан четка 
қолиб, зулм ва жабр ичинда умргузар эди-
лар. Бу ўртада Туркистон аҳолиси ҳуку-
матнинг бу сиёсатидан норози бўлиб, 
истиқлол йўлини излаб, миллий истиқ-
лолият қўмитасини тузиб, шўъбалари 
ила бутун Туркистонни қоплади. Ниҳоят 
ҳукуматнинг бу сиёсати золимонасига 
тоқат этолмасдан 1916-санада ислоҳ 
қути ила ўз ҳуқуқларин ҳимоя этди. Оқи-
бат 1917-сана қизил инқилоб билан бир 
оз умумий озодлик соҳилига чиққан бўлиб, 
ҳуқуқи миллияларини янгидан тиргизмак 
орзусига кирганди. 1917-сана октябрь 
воқеасиндан сўнгра совет ҳукуматининг 
бошинда ҳукмрон бўлган Лениннинг (ма-
нифест) ваъдаси ҳар бир миллат учун 
миллий озодлик ва ҳуррият эълонига 
биноан Туркистоннинг эски пойтахти 
бўлган Хўқанд шаҳрида ўлка мухтория-
тини эълон этиб, туркистонли турк-
лар маъқул бир ҳукумат ташкил қилган 
ҳолда, миллатчи болшевикларнинг золи-
мона ҳужум ва бераҳимона ҳаракатлари 
ила шаҳарлар бузилиб, қонлар тўкилиб, 
хотун ва болалар кесилиб хоналар ва 
моллар талон-тарож этилиб, ҳукумат 
арбоблари отилиб, осилиб, ҳукумат тар-
қатилди ва шул она қадар отув-кесувлар 
давом этмакдадир...

“Осиё осиёликларнингдур”, деган 
шиорни лозим тутган Сиз муҳтарам 
Япония ҳукуматидан илтимос қили-
нурким, қардош, ватандош осиёлик 
 Туркистон аҳолисининг бу қадар зулм 

остида умр кечирмоқиға розилик кўр-
сатмай, салоҳ ва пул ва ўзга даркор 
бўладирган режалар ила ёрдам қўлин 
узатмоғингизни Ватан ва ирқдошлик 
номиндан ўтинамиз. Бу ҳақда сўзлашув 
учун ушбуни топширувчи том ҳуқуқлик 
тубанда исмлари ёзилган аъзоларини 
юборадир:

Фарғона край миллия аскарисин бош-
луғи: Шермуҳаммадбек имзоси

Бухоро ҳукуматининг истиқлолия қў-
митасининг раиси: Музаффариддин

Хива ҳукуматининг истиқлолия қўми-
тасининг раиси: Аннақулов

Туркистон Марказий умумий миллий 
иттиҳод қўмитасининг раиси: Муфти 
Садриддинхоннинг муҳр ва имзоси”.

“Буюк Британия ҳукуматининг Қош-
ғар вакили ҳазрати олийларина!

Сиз муҳтарам амният ва ҳуқуқи ба-
шарият устози Буюк Британия ҳукума-
тидан илтимос қилинурким, Туркистон 
аҳолисининг бу қадар зулм остида яшаб 
ва Туркистон маданияти, санои нафи-

салари ботил ва хароб ўлмакиға рози-
лик юзин кўрсатмай, силоҳ ва ўзга зарур 
ашёлар ила ёрдам қўлин этмоғингизни 
ҳуқуқи инсоният номиндан ўтинамиз...”.

Хатнинг дипломатик назокати ва муф-
ти Садриддинхоннинг нақадар сиёсий 
етуклиги ҳақида ҳам, агар мактуб етиб 
борганида қандай сиёсий оқибатларни 
келтириб чиқариш-чиқармаслиги ҳақида 
ҳам кўп мунозара қилишимиз мумкин. 
Ҳақиқат шуки, хат 1921 йил 16 март куни 
Авлиёотада чекистлар томонидан тутиб 
олинди. Шундан сўнг 1921 йил 31 март 
куни “Миллий иттиҳод”нинг бошқа аъзо-
лари Рустамбек Ниёзбеков, Муҳаммадёр 
Муҳаммадумаров ҳам қамоққа олинади. 
Апрелнинг илк тунларидан ёқимсиз су-
кунатдан ухлай олмаётган муфти Сад-
риддинхон кеч соат 12 ларда  Юнусхон 
мадрасасидаги ҳужраси атрофида қи-
зил аскарлар йиғилаётганини пайқаб 
қолади. Девор орқали Эшонқули додхоҳ 
масжидига ўтиб, бир муддат яширингач, 
шўроларга қарши очиқ курашга киришга 
қарор қилади. У тонгда Яланғоч орқали 
Тошкентдан чиқиб кетади. Чошгоҳдан 
ўтиб Заркатга киради ва қадимий қаб-
ристондан қўним топиб, икки кун шу ерда 
ибодат қилади. Айни пайтда бир неча 
хатлар тайёрлаб, Қорахитой қишлоғи-
лик собиқ талабаси орқали Тошкентга, 
Бухорога ва Фарғонага йўллайди. Сўнг 
довондан ўтиб Ашоба қишлоғида Раҳ-
монқули қўрбошига қўшилади. 1921 йил-
нинг бошида Бухорога борган тошкентлик 
таниқли жадид муаллимлар Усмонхўжа 
Тўхтахўжаев ва Тангриқул ҳожи Мақсу-
дий хатни олгач, Тошкентга қайтади. Улар 

Исроилжон  раҳбарлигидаги гуруҳ билан 
маҳаллий бойлардан тўплаган 100 минг 
сўм пул билан Пискент томон йўл олади. 
Панзар қишлоғида Раҳмонқулнинг укаси 
Турсунбой қўрбоши, Ашоба қишлоғи яқи-
нига келганда Раҳмонқулининг ўзи кутиб 
олади. Муаллимлар Садриддинхоннинг 
режасига кўра, истиқлолчиларга дарс ва 
маънавий далда беришлари керак эди.

 Айни пайтда Тошкентда большевик-
ларнинг XII съездига тайёргарлик кетаёт-
ган эди. Муфти Садриддинхон истиқ-
лолчилар армиясининг олий қўмондони 
Шермуҳаммадбек номидан бу қурултойга 
Фарғонага мухторият бериш, ҳарбий бош-
қарувни русларнинг аралашувисиз ма-
ҳаллий аҳолига топшириш, иқтисодий ва 
диний эркинликларга дахл қилмаслик каби 
13 пунктдан иборат ультиматум тай ёрлай-
ди. Бироқ большевиклар билан музокара 
қилиб, Муҳаммад Аминбекнинг хатосини 
такрорлашдан ҳайиқади. Муфти Садрид-
динхон, Раҳмонқулибек ва Ислом паҳлавон 
билан уч кун давомида Шермуҳаммадбек-
нинг ҳузурида бўлади. Учрашувда қувалик 
Боқижонбой, Рустам ҳожи, қўқонлик Камол 
қози Шермуҳаммадбекка ҳар қандай ҳолда 
ҳам большевикларга ишониб бўлмасли-
гини таъкидлайдилар ва музокарага чек 
қўйилади. Бек Афғонистондан қурол етиб 
келгунича фақат мудофаа жанглари билан 
чекланишга қарор қилади. Муаллимлар 
ортга қайтарилади, қизил армиянинг сони 
кундан-кунга ортиб боради. Ваъда қилин-
ган қуроллар келмайди. Шўролар фитнаси 
туфайли қўрбошиларнинг ичида ҳам ўзаро 
курашлар авж олдирилади, миллат қони 
дарё бўлиб оқа бошлайди.

1921 йил 9 сентябрь куни Қўқонда муф-
ти Садриддинхон Ҳамдамҳожи Қаланда-
ров билан бирга қамоққа олинди. 1921 
йил 19 сентябрда ТуркЧК томонидан уни 
зудлик билан Тошкентга келтириш учун 
махфий қарор чиқарилди. 1921 йил 27 
сентябрь куни Муфти Садриддинхонга 
нисбатан аксилинқилобий фаолият айбло-
ви билан жиноий иш очилди. Сўроқларда 
Садриддинхон ўзига қўйилган айбловлар-
нинг барчасини тан олади ва ёлғиз ўзи 
истагига кўра амалга оширганини таъкид-
лайди. 1921 йил 28 ноябрь куни сўроқда 
Рустамбек Ниёзбеков бу гапларнинг ҳеч 
биридан хабари бўлмагани ҳолда Муфти 
Садриддинхонни улуғ бир олим сифатида 
билишини ва қадрлашини таъкидлайди.

1921 йил 8 декабрь куни Клингоф раҳ-
барлигида Турк ЧКнинг аъзолари Нарко-
мюст Устабоев, милиция бошлиғи Алиев 
мазкур беш киши ишини Олий инқилобий 
трибуналга йўллайди. 1921 йил 23 декабрь 
куни Тошкентда раис Иброҳимов ҳамда 
Иноғомжон Хидиралиев, Собир Юсупов ва 
бошқалар иштирокида ўтган Ҳарбий трибу-
налда Назир Тўрақулов давлат айбловчиси 
бўлади. Ҳукмга кўра, муфти Садриддинхон 
Шарифхўжа ўғли ва Ориф Каримий отувга, 
Абдуллажон Зиёмуҳаммедов ва Муҳамма-
дёр Муҳаммадумаров 3 йилдан, Рустамбек 
Ниёзбеков эса 2 йилга шартли қамоққа 
ҳукм этилади. Бироқ шу мажлиснинг ўзи-
да Назир Тўрақулов узоқ маърузасини 
бошлаб қолади. Сўзининг охирида 1921 
йил 7 ноябрь куни Октябрь инқилобининг 
4 йиллиги бўлганини эслаб, шу муносабат 
билан отув ҳукмини 5 йиллик қамоққа, Аб-
дуллажонни бир ярим йилга шартли қамоқ-
қа, Рустамбек ва Муҳаммадёрни эса шу 
жойнинг ўзида озод қилишга қарор қилади. 
Албатта, Туркистон ҳукуматидаги маҳал-
лий арбобларнинг барчасининг пири усто-
зи бўлган Муфти Садриддинхон ва Ориф 
Каримий кўп ўтмай, Туркистон заминидан 
чиқиб кетишга муваффақ бўлади. Ориф 
Каримий кейинчалик Туркияда олим бўлиб 
етишади ва кейинги фаолиятида ўзини 
сиёсатдан холи тутади.

Муфти Садриддинхон аввал Афғонис-
тонга ўтиб, 1923 йил ўрталаридан Эрон-
нинг Машҳад шаҳрига жойлашади ва 
Туркистон озодлиги учун курашчи бўлгани 
туфайли яхши мавқе қозонади. У Туркис-
тондан қочиб борган минглаб муҳожир-
ларни ерлаштириб, уларнинг бир қисмини 
ўқитиш мақсадида Туркияга йўллайди. 
Айни пайтда Туркистон билан ҳам алоқани 
давом эттиради. Туркистон ва маҳаллий 
туркман қабилаларига “Ёш Туркистон” жур-
налини тарқатиш орқали миллий бирлик 
учун курашади. Бироқ 1931 йил Эрон – Со-
вет битимидан сўнг муҳожирларга нисба-
тан босим ва тазйиқ ортиб боради. Муфти 
Садриддинхон бунга қарши Туркия ҳуку-
матининг эътиборини қаратиш мақсадида 
ҳамда ўзининг фаолияти ҳақида Мустафо 
Чўқай, Абдулваҳоб Ўқтойга тинимсиз хат-
лар юбориб турган.

Муфти Садриддинхоннинг атрофи-
да саводли йигитлар етишмас эди. 1932 
йилнинг августида унинг ёнига Туркистон-
дан Баҳром Иброҳимов келади. “Йўқсул” 
тахаллуси остида шеърлар ёзиб, ўзини 
ижодкор сифатида кўрсатган бу йигит 
аслида жосус бўлиб, Ганжада ўқиб юр-
ган вақтларидаёқ ГПУга ёлланган эди. 
Самарқанддаги фаолияти даврида ўт-
кир фикрлари ва Чўлпоннинг исёнкор 
шеърларини ўқиб, тараққийпарварлар-
нинг назарига тушган ҳамда атрофига 
кўплаб ҳур фикрли ёшларни жамлаган 
эди. У 1931 йил Ғулом Зафарий бошлиқ 
бир гуруҳ ёшлар билан қамоққа олинади. 
Аммо терговдан озод қилиниб, Эронга 
юборилади. Муфти Садриддинхон унинг 
биографияси билан танишгач, табиийки, 
ўзининг Туркистондаги манбалари орқа-
ли унинг далилларини текшириб кўради. 
Юқорида таъкидлаганимиздек, у нафа-
қат Туркистонда, ҳатто Озарбайжонда 
ҳам кўплаб тараққийпарварларга таниш 
бўлгани учун Муфти Садриддинхоннинг 
ишончига сабаб бўлади. Ваҳоланки, бун-
гача ўнлаб ГПУ жосуслари фош қилиниб, 
шармандаларча Эрондан чиқариб юбо-
рилган эди. Баҳром Иброҳимов Маҳмуд 
Ойқорли номи билан ўн йилга яқин муф-
тининг хизматида бўлиб, айни пайтда 
айғоқчилик вазифаларини ҳам мукаммал 
бажарган эди.

Муфти Садриддинхон Эрондаги ва-
зиятнинг ёмонлашиб бориши ортидан 
1934 йил 8 июль куни кечаси котиби 
Маҳмуд Ойқорли билан Машҳадни тарк 
этади. Улар 31 июль куни Кобулга келиб, 
бир муддат Афғонистондаги ҳолатни 
ўрганади. Шундан сўнг Маҳмудни Маш-
ҳадга йўллаб, ўзи Шарқий Туркистонда 
курашни давом эттиришга қарор қилади. 
Бироқ советлар Афғонистондаги устувор 
мавқеидан фойдаланиб, муфтини назо-
ратга олишга интилади. Маҳмуд Ойқор-
ли энди ташаббусни бутунлай ўз қўлига 
олишга ҳаракат қилади. Натижада Сад-
риддинхон 1935 йил 6 августда миршаб-
лар қуршовида Ҳиротга сургун қилинади. 
Шундан сўнг Маҳмуд Ойқорли Мустафо 
Чўқайга хатлар ёзиб, Япония вакиллари 
билан алоқа боғлагани ва энди ташки-
лотга ўзининг раҳбарлик қилишини маъ-
лум қилади. Айни пайтда миллий жабҳа 
курашчилари орасида турли фитналар-
ни амалга оширади. 1937 йил Шерму-
ҳаммадбекнинг Истанбулда ўқиётган ўгай 
ўғли Ғулом Ҳайдар Кобулга келиб, Ойқор-
лининг жосуслигини фош этади. Лекин 
яна советлар аралашуви билан Маҳмуд 
Ойқорли қутулиб қолишга эришади ва 
кейинги жосуслик фаолиятини Эронда 
давом эттиради. Муфти Садриддинхон 
эса Қандаҳорга йўлланади ва шу ердан 
чиқиб кетиши тақиқланади. Хуллас, бу-
тун ҳаётини Туркистон эрки ва озодлиги 
йўлида курашга бахшида этган қаҳрамон 
ватандошимиз Муфти Садриддинхон Ша-
рифхўжа қозикалон ўғли 1944 йил Афғо-
нистоннинг Қандаҳор шаҳрида ғариблик-
да вафот этади.

Бахтиёр ҲАСАНОВ, 
Ўзбекистон Республикаси Вазирлар Маҳкамаси ҳузуридаги 
Қатағон қурбонлари хотираси давлат музейи директори, 
тарих фанлари доктори,  профессор 

АСРИЙ ОРЗУЛАР 
ОТАШИДА ЁНГАН ¥УР 

ФИКРЛИ¢ЛАР
улардан 120 нафар шахсга оқлов ҳукми эълон қилинди 

Президентимизнинг 2020 йил 8 октябрдаги “Қатағон қурбонларининг 
меросини янада чуқур ўрганиш ва улар хотирасини абадийлаштиришга доир 
қўшимча чора-тадбирлар тўғрисида”ги фармойиши бу борадаги ишларни 
янги босқичга кўтарди. Мазкур фармойиш ижросини таъминлаш мақсадида 
республика ишчи гуруҳи тузилди ва “йўл харитаси” тасдиқланди. 

Ушбу ҳужжатларда берилган вазифалар ижросини таъминлаш юзасидан 
олимлар, тегишли давлат ва нодавлат ташкилотлар мутахассислари 
ҳамкорлигида тизимли иш олиб борилмоқда. Бунинг натижасида ўтган 
йилнинг август ойида бўлиб ўтган Олий суд мажлисида Ватан озодлиги учун 
курашган 115 нафар миллатпарвар аждодимизнинг номи оқланган эди. 

